نئے عہد نامے میں آسمان کی بادشاہی   اور عہد   

تعارف  
اگر آپ نے کبھی کسی فن پارے، کسی ادبی تخلیق، کسی ڈرامے یا کسی فلم کا سنجیدگی سے مطالعہ کیا ہے تو آپ جانتے ہوں گے کہ محض لطف اندوز ہونے اور گہرائی سے تجزیہ کرنے میں بڑا فرق ہوتا ہے۔ تفصیلی تجزیہ ایک ایسا کام ہے جو وقت اور محنت طلب ہوتا ہے، اور یہ صرف اپنی مرضی سے کبھی کبھار کرنے جیسا نہیں ہوتا۔ لیکن آخرکار، آپ اور میں جانتے ہیں کہ کسی موضوع یا تخلیق کا باریک بینی سے مطالعہ کرنے سے جو گہرا علم اور بصیرت حاصل ہوتی ہے، اس کا کوئی نعم البدل نہیں۔
اسی طرح، مسیح کے پیروکار جب نئے عہد نامہ   کا مطالعہ کرتے ہیں تو انہیں بھی یہی تجربہ ہوتا ہے۔ ہم جانتے ہیں کہ کبھی کبھار ان صحیفوں کو پڑھنے میں خوشی ملتی ہے، لیکن جب ہم نئے عہد نامہ اور اس کی الہٰیات کو غور سے پڑھتے اور سمجھتے ہیں تو یہ ہمارے لیے حقیقی تسکین اور روحانی فائدے کا ذریعہ بنتا ہے۔
یہ ہمارے سلسلے " نئے عہد نامہ میںآسمان کی بادشاہی اور عہد " کا پہلا سبق ہے۔ اس سلسلے میں ہم الہٰیات کی ایک روایتی تعریف کو اپنائیں گے اور نئے عہد نامہ کی الہٰیات کو اس طور پر بیان کریں گے کہ یہ وہ سب کچھ ہے جو نیا عہد نامہ خدا کے بارے میں اور خدا سے متعلق دیگر موضوعات کے بارے میں سکھاتا ہے۔ اس پہلے سبق کا عنوان ہے: "نئے عہد نامہ کی الہٰیات کا مطالعہ کیوں ضروری ہے؟" اس سبق میں ہم یہ دیکھنا چاہتے ہیں کہ نئے عہد نامہ سے محض سطحی واقفیت سے آگے بڑھ کر اس کی گہری اور سنجیدہ الہٰیاتی تعلیم کا مطالعہ کیوں ضروری ہے۔
رسول پولس نے 2 تیمیتھیس 2  : 15میں اس حقیقت کی طرف اشارہ کیا کہ نئے عہد نامہ کی الہٰیات کو سمجھنے کے لیے محنت درکار ہے۔ غور کیجیے کہ پولس نے تیمیتھیس سے کیا کہا:
'اپنے آپ کو خُدا کے سامنے مقبُول اور اَیسے کام کرنے والے کی طرح پیش کرنے کی کوشِش کر جِس کو شرمِندہ ہونا نہ پڑے اور جو حق کے کلام کو درُستی سے کام میں لاتا ہو۔ '
( 2 تیمیتھیس 2  : 15)
یقیناً نئے عہد نامہ کی الہٰیات کے کئی پہلو آسان ہیں، لیکن پولس نے واضح کیا کہ صحیفہ کو سمجھنا ہمیشہ سہل نہیں ہوتا۔ تیمیتھیس کو ایک ایسے "مزدور" کی طرح ہونا تھا جو حق کے کلام کو درست طور پر سنبھالتا ہے۔ یونانی لفظ "کام کرنے والے " کا ترجمہ "ایرگیٹس" (ergates) ہے، جو اکثر جسمانی محنت کرنے والے مزدوروں کے لیے استعمال ہوتا تھا۔ پولس کی مثال یہ ظاہر کرتی ہے کہ نئے عہد نامہ کی الہٰیات کو سمجھنے کے لیے سخت محنت کی ضرورت ہے۔ لیکن اگر یہ اتنا مشکل ہے تو پھر ہم یہ کیوں کریں؟
یہ دلچسپ بات ہے کہ پولس نے   تیمیتھیس کو لکھے   خط میں چند   الفاظ میں یہ کہا کہ صحیفے خدا کی روح سے دیے گئے ہیں — وہ "خدا کے الہام سے" ہیں — اور پھر چند جملوں بعد پولس تیمیتھیس کو کہتا ہے کہ محنت کرو، مطالعہ کرو، تاکہ خدا کے مقبول مزدور کے طور پر خود کو ثابت کر سکو، جو صحیفوں کو درست طور پر پڑھتا اور سنبھالتا ہے۔
صحیفے دراصل خدا کے ساتھ عہد پر مبنی تعلق کو ظاہر کرتے ہیں: خدا کا فضل کہ وہ ہم سے کلام کرتا ہے، اور ہماری ذمہ داری کہ ہم اس کے کلام کا جواب دیں۔ چونکہ خدا نے اپنا کلام ایسی زبان میں دیا ہے جو ہم سمجھ سکتے ہیں — اس نے انسانی مصنفین کے ذریعے، ان کی زبان، صنف اور اس دور کے مانوس انداز میں ہم سے بات کی — اس لیے ہمیں محنت کرنی چاہیے کہ ہم اس زبان کو سمجھیں، صنف کو پہچانیں، تاریخی بیانیہ کو شاعری یا ذاتی خطوط سے الگ انداز میں پڑھیں، کیونکہ صحیفوں میں مختلف ادبی صورتیں استعمال ہوئی ہیں۔
اسی طرح بائبل کو سیاق و سباق کے ساتھ پڑھنا بھی ضروری ہے، یعنی  یہ سمجھنا کہ نئے عہد نامہ کے مصنفین پرانے عہد نامہ کو کس طرح استعمال کرتے ہیں، اور یہ طریقے اس وقت کے عام رواج کے مطابق تھے۔ اس لیے پولس تیمیتھیس کو بتاتا ہے کہ صحیفے خدا کی روح سے الہام شدہ ہیں، لیکن ساتھ ہی یہ بھی کہ تیمیتھیس — اور ہم سب، تیمیتھیس کی طرح — محنت کریں، مطالعہ کریں، اور خود کو مقبول  ثابت کریں، تاکہ ہم صحیفوں کو درست طور پر سنبھال سکیں۔
— ڈاکٹر گریگ پیری
ہم اس بات کو دو مختلف پہلوؤں سے سمجھنے کی کوشش کریں گے کہ نئے عہد نامہ کی الہٰیات کا مطالعہ کیوں ضروری ہے۔
پہلا پہلو: ہم اس بات کا جائزہ لیں گے کہ نئے عہد نامہ کے الہام   اور اختیار  کو سمجھنا کیوں اہم ہے۔ مطالعے کا بنیادی مقصد یہ جاننا  ہےکہ یہ صحیفے خدا کی طرف سے دیے گئے ہیں اور ان کا اختیار کس طرح ہماری زندگیوں پر اثر انداز ہوتا ہے ۔
دوسرا پہلو: ہم اس چیلنج پر غور کریں گے کہ نئے عہد نامہ کے زمانے اور آج کے دور کے درمیان تسلسل  اور عدم تسلسل   کو کس طرح سمجھا جائے۔ یعنی یہ دیکھنا کہ اُس وقت کے حالات اور آج کے حالات میں کہاں مماثلت ہے اور کہاں فرق پایا جاتا ہے۔
آئیے اب ان دونوں پہلوؤں کو زیادہ قریب سے دیکھتے ہیں، اور سب سے پہلے نئے عہد نامہ کے الہام اور اختیار پر غور کرتے ہیں۔

الہام اور اختیار

جب ہم نئے عہد نامہ کی الہٰیات کا مطالعہ کرتے ہیں تو سب سے پہلے یہ سمجھنا ضروری ہے کہ ان صحیفوں کا ماخذ کیا ہے اور ان کا اختیار کس بنیاد پر قائم ہے۔   یہ کلام محض انسانی تحریر نہیں بلکہ خدا کی طرف سے الہام  ہے۔ اس کا مطلب یہ ہے کہ خدا نے اپنی روح کے وسیلے سے انسانی مصنفین کو رہنمائی دی تاکہ وہ اس کے پیغام کو درست طور پر لکھ سکیں۔
یہی وجہ ہے کہ نئے عہد نامہ کو پڑھتے وقت ہمیں اس کے اختیار کو بھی تسلیم کرنا چاہیے۔ یہ کلام نہ صرف تاریخی یا ادبی حیثیت رکھتا ہے بلکہ یہ خدا کی طرف سے دیا گیا کلام ہے جو ہماری زندگیوں پر براہِ راست اثر انداز ہوتا ہے۔ اس کا اختیار اس لیے ہے کہ یہ خدا کی مرضی اور اس کے عہد کو ظاہر کرتا ہے۔
اسی لیے جب ہم نئے عہد نامہ کی الہٰیات کا مطالعہ کرتے ہیں تو ہمیں یہ یاد رکھنا چاہیے کہ یہ کلام ہمیں خدا کے بارے میں، اس کے منصوبے کے بارے میں، اور اس کے عہد کے بارے میں سکھاتا ہے۔ یہ ہمیں نہ صرف ایمان میں مضبوط کرتا ہے بلکہ ہماری عملی زندگی میں بھی رہنمائی فراہم کرتا ہے۔

تصدیق
جب مسیح کے پیروکار نئے عہد نامہ کے الہام اور اختیار پر غور کرتے ہیں تو وہ اکثر 2 تیمیتھیُس 3:16 کی طرف رجوع کرتے ہیں، جہاں رسول پولس نے لکھا:
" 'ہر ایک صحِیفہ جو خُدا کے اِلہام سے ہے تعلِیم اور اِلزام اور اِصلاح اور راست بازی میں تربِیّت کرنے کے لِئے فائِدہ مند بھی ہے۔ ' 2تِیمُتھِیُس 3:16

یہاں ہم دیکھتے ہیں کہ پولس نے صحیفوں کے الہام پر زور دیا جب اس نے کہا کہ "تمام صحیفہ خدا کی سانس سے نکلا ہوا ہے"۔ یونانی لفظ "تھیوپنیوسٹوس" (theopneustos) کا ترجمہ "خدا کی طرف سے نکلا ہوا" یا "خدا کی سانس سے نکلا ہُوا" کیا جا سکتا ہے۔ اسی طرح پولس نے صحیفوں کے اختیار کا ذکر کیا جب اس نے کہا کہ یہ تعلیم  ، الزام، اصلاح کرنے اور راستبازی میں تربیت دینے کے لیے مفید ہیں۔ یہ حوالہ اس بات کو سمجھنے کے لیے نہایت اہم ہے کہ مسیح کے پیروکار نئے عہد نامہ کے بارے میں کیا ایمان رکھتے ہیں۔
اب ذرا 2 تیمیتھیُس 15:3 پر غور کیجیے، جہاں پولس نے تیمیتھیُس سے کہا:
" تُو بچپن سے اُن پاک نوِشتوں سے واقِف ہے جو تُجھے مسِیح یِسُوع پر اِیمان لانے سے نجات حاصِل کرنے کے لِئے دانائی بخش سکتے ہیں۔" (2 تیمیتھیُس 15:3).
  دیکھا جائے تو "پاک صحیفے" جن کا پولس نے یہاں ذکر کیا، اور جنہیں تیمیتھیُس بچپن سے جانتا تھا، وہ نیا عہد نامہ نہیں بلکہ عہد نامہِ قدیم تھے۔ تو پھر سوال یہ ہے کہ مسیح کے پیروکار پولس کے ان الفاظ کو، جو اصل میں پرانے عہد نامہ کے بارے میں تھے، نئے عہد نامہ کے الہام اور اختیار کے لیے کیوں استعمال کرتے ہیں؟
اس بات کو سمجھنے کے لیے ہم تین بائبلی تصدیقوں پر غور کریں گے جو یہ واضح کرتی ہیں کہ نیا عہد نامہ بھی الہام سے ہے اور بااختیار ہے:
1. سب سے پہلے ہم دیکھیں گے کہ کس طرح یسوع نے بارہ شاگردوں کو بلایا اور یہ عمل نئے عہد نامہ کے الہام اور اختیار کی تصدیق کرتا ہے۔
2. پھر ہم رسولوں اور نبیوں کے بنیادی کردار پر غور کریں گے۔
3. اور آخر میں ہم نئے عہد نامہ کی کتابوں کے الہام اور اختیار کی تصدیق کریں گے۔
آئیے سب سے پہلے یہ دیکھتے ہیں کہ یسوع کے بارہ شاگردوں کو بلانے کا عمل کس طرح نئے عہد نامہ کے الہام اور اختیار کی تصدیق کرتا ہے۔

با رہ شاگرد
جب یسوع نے اسرائیل میں خدا کے مقاصد کو پورا کرنے کے لیے خدا کے باقی ماندہ لوگوں کی ایک نئی جماعت قائم کرنا شروع کی، تو اس نے بارہ شاگردوں کے ایک خاص گروہ کو بلایا۔ اناجیل واضح کرتی ہیں کہ یسوع نے ان بارہ شاگردوں کو اپنے  دوسرے پیروکاروں سے الگ   اور ممتازٹھہرایا   تھا۔ اور یہی امتیاز انہیں، یہوداہ کے علاوہ، بعد میں دنیا میں اپنے بااختیار رسولوں کے طور پر بھیجے جانے کے قابل بناتا ہے۔
یوحنا 13:16 میں ہم یسوع کے یہ الفاظ اپنے بارہ شاگردوں کے لیے پڑھتے ہیں:
"  لیکن جب وہ یعنی رُوحِ حق آئے گا تو تُم کو تمام سچّائی کی راہ دِکھائے گا۔ اِس لِئے کہ وہ اپنی طرف سے نہ کہے گا لیکن جو کُچھ سُنے گا وُہی کہے گا اور تُمہیں آیندہ کی خبریں دے گا۔ " (یوحنا 13:16).
یہ حوالہ ظاہر کرتا ہے کہ یسوع کے شاگردوں کو بہت کچھ سیکھنا باقی تھا۔ اس لیے "سچائی کا روح" آ کر انہیں "ساری سچائی میں رہنمائی"دے گا اور "جو کچھ آنے والا ہے" اس کے بارے میں آگاہ کرے گا۔ یہاں ہم دیکھتے ہیں کہ یسوع نے اپنے منتخب شاگردوں کو مقرر کیا تاکہ وہ روح القدس کے وسیلے سے باقی پیروکاروں کو تعلیم دیں۔ یہ اور اس جیسے دیگر حوالہ جات ہمارے اس ایمان کی تصدیق کرتے ہیں کہ نیا عہد نامہ الہام سےہے۔
اب پولس رسول ، جس نے نئے عہد نامہ کا بڑا حصہ لکھا، اصل بارہ شاگردوں میں شامل نہیں تھا۔ لیکن بائبل واضح کرتی ہے کہ پولس ایک بااختیار رسول تھا، اور اس نے وہ شرائط پوری کیں جو اعمال 1 : 21- 22 کے مطابق دیگر بارہ پر لاگُو ہوتی تھیں۔
یہی   وجہ ہے کہ لوقا نے پولس کے مسیح سے دمشق کے راستے پر ہونے والے ملاقات کو تین مرتبہ بیان کیا: پہلی بار اعمال 9:1-19 میں، پھر اعمال 6:22-11 میں، اور ایک بار پھر اعمال 9:26-18 میں۔ اور گلتیوں 11:1 -10:2 یہ ظاہر کرتا ہے کہ پولس نے عرب کے بیابان میں تین سال مسیح کے ساتھ گزارے۔ اسی حوالہ میں یہ بھی بتایا گیا ہے کہ یروشلم کے رسولوں نے پولس کی رسولی حیثیت کی تصدیق کی۔ جیسا کہ پولس نے 1 کرنتھیوں 8:15-9 میں کہا، جب یسوع پانچ سو سے زیادہ ایمان والوں پر ظاہر ہوا:
"اور سب سے پِیچھے مُجھ کو جو گویا ادھُورے دِنوں کی پَیدایش ہُوں دِکھائی دِیا۔  کیونکہ مَیں رسُولوں میں سب سے چھوٹا ہُوں بلکہ رسُول کہلانے کے لائِق نہیں اِس لِئے کہ مَیں نے خُدا کی کلِیسیا کو ستایا تھا۔" (1 کرنتھیوں 8:15-9).
ایک رسول کے طور پر پولس نے اپنے آپ کو "بے وقت پیدا ہونے والا" اور "رسولوں میں سب سے چھوٹا" کہا۔ وہ واحد بااختیار رسول تھا جو یسوع کی زمینی خدمت کے دوران اس کے ساتھ نہ رہا۔ لیکن  پولس یسوع کے جی اٹھنے کا گواہ تھا اور یروشلم کے اصل رسولوں نے اس کی حیثیت کو منظور کیا۔
یسوع کے بارہ شاگردوں کو بلانے سے متعلق تصدیق کو ذہن میں رکھتے ہوئے، ہمیں مسیح کے پہلی صدی کے رسولوں اور نبیوں کے الہام اور بنیادی اختیار کا ذکر بھی کرنا چاہیے۔
رسول اور نبی
غور کیجیے کہ پولس نے افسیوں 4:3-5 میں کس طرح اس حقیقت کا ذکر کیا کہ نہ صرف وہ بلکہ مسیح کے تمام رسول اور نبی خدا کے خاص الہام کے وصول کرنے والے تھے:
"جِسے پڑھ کر تُم معلُوم کر سکتے ہو کہ مَیں مسِیح کا وہ بھید کِس قدر سمجھتا ہُوں۔  جو اَور زمانوں میں بنی آدمؔ کو اِس طرح معلُوم نہ ہُؤا تھا جِس طرح اُس کے مُقدّس رسُولوں اور نبِیوں پر رُوح میں اب ظاہِر ہو گیا ہے۔" (افسیوں 4:3-5)
یہاں پولس نے ان مخصوص مسیحی تعلیمات کا حوالہ دیا جو پہلےایک "بھید" کی صورت میں پوشیدہ تھیں  ، اور پھر "روح کے وسیلے سے خدا کے مقدس رسولوں اور نبیوں پر ظاہر کی گئیں۔" اسی لیے یہ حیرت کی بات نہیں کہ افسیوں 20:2 -21 میں پولس نے پہلی صدی کے رسولوں اور نبیوں کے بارے میں بات کرتے ہُوئے یہ کہا   :
"اور رسُولوں اور نبِیوں کی نیو پر جِس کے کونے کے سِرے کا پتّھر خُود مسِیح یِسُوع ہے تعمِیر کِئے گئے ہو۔  اُسی میں ہر ایک عِمارت مِل مِلا کر خُداوند میں ایک پاک مَقدِس بنتا جاتا ہے۔" (افسیوں 20:2 -21).
جیسا کہ یہ حوالہ ہمیں بتاتا ہے، خدا کلیسیا کو "خداوند میں ایک مقدس ہیکل" بنا رہا ہے، اور مسیح یسوع "کونے کا پتھر" ہے۔ لیکن یہ بھی نوٹ کیجیے کہ پولس نے "رسولوں اور نبیوں" کو کلیسیا کی "بنیاد" کا حصہ قرار دیا۔ اس سے ظاہر ہوتا ہے کہ خدا نے مسیح کی کلیسیا کو رسولوں اور نبیوں کی بااختیار تعلیمات پر قائم کیا۔ اور جیسا کہ ہم نے پہلے حوالہ میں دیکھا، رسولی اور نبوی تعلیمات بااختیار اس لیے تھیں کیونکہ وہ روح القدس کے الہام سے دی گئی تھیں۔
یسوع کے بارہ شاگردوں کی تصدیق اور مسیح کے رسولوں اور نبیوں کے بنیادی اختیار کے علاوہ، ہمیں یہ بھی نوٹ کرنا چاہیے کہ خود رسولوں نے نئے عہد نامہ کی کتابوں کو عہد نامہِ قدیم کے صحیفوں کے برابر سمجھا۔ یہ نکتہِ نظر نئے عہد نامہ کے کئی مقامات پر ظاہر ہوتا ہے، لیکن ہم صرف دو مثالوں پر غور کریں گے۔
نئے عہد نامے کی کتابیں
ابتدائی طور پر دیکھئے کہ   1 تیمیتھیُس 5 : 18 میں، پولُس نے لکھا:
کیونکہ کِتابِ مُقدّس یہ کہتی ہے کہ دائیں میں چلتے ہُوئے بَیل کا مُنہ نہ باندھنا اور مزدُور اپنی مزدُوری کا حق دار ہے۔(     1 تیمیتھیُس 5 :  18)
یہ آیت ہمیں ابتدا میں کچھ عجیب محسوس ہو سکتی ہے، لیکن ہماری گفتگو کے لیے یہ نہایت اہم ہے کیونکہ پولس نے یہاں یہ کہہ کر آغاز کیا" کیونکہ کِتابِ مُقدّس یہ کہتی ہے"۔ اس کے بعد اس نے دو مختلف حوالہ جات پیش کیے۔ پہلا حوالہ، " دائیں میں چلتے ہُوئے بَیل کا مُنہ نہ باندھنا "عہد نامہِ قدیم میں استثنا 4:25 سے لیا گیا ہے۔ لیکن دوسرا حوالہ، "مزدور اپنی مزدوری کا حق دار ہے،" نئے عہد نامہ میں لوقا 7:10 سے لیا گیا ہے۔ یہ تعلق عہد نامہِ قدیم اور نئے عہد نامہ کے اختیار کے درمیان یہ ظاہر کرتا ہے کہ پولس رسول نے مسیح کے رسولوں اور نبیوں کی تحریروں کو عہد نامہِ قدیم کے صحیفوں کے برابر سمجھا۔
کچھ اسی طرح کا بیان ہم 2 پطرس 15:3-16 میں دیکھتے ہیں جہاں رسول پطرس نے کہا:
  ہمارے پِیارے بھائی پَولُس نے بھی اُس حِکمت کے مُوافِق جو اُسے عِنایت ہُوئی تُمہیں یِہی لِکھا ہے۔  اور اپنے سب خَطوں میں اِن باتوں کا ذِکر کِیا ہے جِن میں بعض باتیں اَیسی ہیں جِن کا سمجھنا مُشکِل ہے اور جاہِل اور بے قِیام لوگ اُن کے معنوں کو بھی اَور صحِیفوں کی طرح کھینچ تان کر اپنے لِئے ہلاکت پَیدا کرتے ہیں۔( 2 پطرس 15:3-16 )
 اس حوالہ میں پطرس نے تسلیم کیا کہ پولس نے "اس حکمت کے ساتھ لکھا جو خدا نے اسے دی۔" دوسرے لفظوں میں، پولس کی کتابوں میں خود خدا کا اختیار موجود تھا۔ لیکن یہ بھی نوٹ کیجیے کہ پطرس نے یہ بتایا کہ مسیحی ایمان کے مخالفین پولس کے خطوط کو "دوسرے صحیفوں" کی طرح بگاڑتے ہیں۔ پطرس کے خطوط کے وسیع تر سیاق میں "دوسرے صحیفے" عہد نامہِ قدیم کے صحیفے ہیں۔ اس طرح ہم دیکھتے ہیں کہ پطرس نے بھی نئے عہد نامہ کی تحریروں کو عہد نامہِ قدیم کے برابر الہامی اور بااختیار مانا۔
بائبل نئے عہد نامہ کو خدا کا الہام   اور بااختیار کلام قرار دیتی ہے جو اس کی کلیسیا کے لیے ہے۔ یسوع نے خود وعدہ کیا تھا کہ روح اس کے رسولوں کو تعلیم دے گا۔ اور اس نے اپنے رسولوں اور نبیوں کو کلیسیا کے بنیادی اختیار کے طور پر قائم کیا۔ مزید یہ کہ جس طرح خدا کے لوگوں نے عہد نامہِ قدیم کے صحیفوں کو خدا کا الہامی اور بااختیار کلام مانا، اسی طرح کلیسیا کو مسیح کے رسولوں اور نبیوں کی تحریروں کو بھی الہامی اور بااختیار ماننے کے لیےکہا گیا۔
اب جبکہ ہم نے دیکھ لیا ہے کہ نئے عہد نامہ کے الہام اور اختیار پر ہمارا ایمان بائبل کی متعدد تصدیقوں سے ثابت ہوتا ہے،   اب ہمارے لئےان اصطلاحات  کی  وضاحتیں پیش کرنی کرنا ضروری ہے۔
وضاحتیں
اکثر مسیحی نئے عہد نامہ کے بارے میں "الہام" اور "اختیار" کی اصطلاحات کو صحیح طور پر نہیں سمجھتے۔ اس لیے جتنا  یہ ضروری ہے کہ ہم ان تصورات کو سچ مانیں، اتنا یہ بھی ضروری ہے کہ ہم انہیں درست طور پر سمجھیں۔
ہم ان دونوں خصوصیات کو الگ الگ دیکھیں گے۔ پہلے ہم وضاحت کریں گے کہ نئے عہد نامہ کے الہام سے ہماری مراد کیا ہے، اور پھر ہم نئے عہد نامہ کے اختیار پر غور کریں گے۔ آئیے سب سے پہلے نئے عہد نامہ کے الہام کا جائزہ لیتے ہیں۔
الہام  
 پُوری تاریخ کے دوران، ایسے لوگ جو اپنے آپ کو مسیح کے پیروکار کہتے ہیں، اس بات کے بارے میں مختلف سمجھ بوجھ رکھتے رہے ہیں کہ نئے عہد نامہ کے الہام یا "خدا کے روح سے نکلا ہوا" ہونے کا مطلب کیا ہے۔ ان مختلف نکتہِ نظر کو ایک تسلسل یا دائرے میں رکھ کر سمجھنا مددگار ثابت ہوتا ہے۔
ایک انتہا پر، کچھ علمائے دین الہام کو رومانوی انداز میں دیکھتے ہیں۔ وہ یقین رکھتے ہیں کہ روح القدس نے بائبلی مصنفین کو اسی طرح متاثر کیا جیسے دنیاوی شاعر یا موسیقار کسی تخلیق کے لیے متاثر ہو جاتے ہیں۔ نتیجتاً وہ یہ سمجھتے ہیں کہ نیا عہد نامہ صرف انسانی مصنفین کی ذاتی سوچوں اور آراء پر مشتمل ہے۔ وہ یہ مانتے ہیں کہ یہ مصنفین دانا تھے اور ان کے پاس ایسی معلومات تھیں جو ہمارے لیے مددگار ہو سکتی ہیں۔ لیکن وہ اس بات کو رد کرتے ہیں کہ نیا عہد نامہ مکمل طور پر قابلِ اعتماد ریکارڈ ہے جس میں خدا یہ بتاتا ہے کہ ہمیں کیا ایمان رکھنا چاہیے، کیا محسوس کرنا چاہیے، اور کیا عمل کرنا چاہیے۔
دوسری جانب، کچھ علمائے دین اس تصور پر یقین  رکھتے ہیں جسے میکانیکی الہام کہا جا سکتا ہے۔ اس نظریے کے مطابق، بائبلی مصنفین   صحیفے لکھتے وقت   نسبتاً غیر فعال تھے  ۔ روح القدس نے گویا براہِ راست بائبل کو بیان کیا، اور انسانی مصنفین نے محض وہی کچھ لکھا جو انہوں نے سنا۔
یہ نکتہ ِ نظر نئے عہد نامہ کی سچائی اور اختیار کی تصدیق کرتا ہے، لیکن اس بات کو رد کرتا ہے کہ انسانی مصنفین تحریری عمل کا کوئی اہم حصہ تھے۔ دوسرے لفظوں میں، اس نظریے کے مطابق انسانی مصنفین صرف ایک آلہ تھے، اور ان کی ذاتی سوچ یا شمولیت کو کوئی خاص اہمیت نہیں دی جاتی۔

آخر میں،  انجیل پر ایمان رکھنے والے زیادہ تر مسیحی اس تصور پر یقین رکھتے ہیں جسے نامیاتی الہام کہا جاتا ہے۔ اس وضاحت کے مطابق، خدا کی روح کے کام اور صحیفہ کے انسانی مصنفین کے کام کو الگ کرنا ناممکن ہے۔ اس نظریے کے مطابق، روح القدس نے انسانی مصنفین کو لکھنے کے لیے تحریک دی، ان کے الفاظ کی نگرانی کی اور ان کی رہنمائی کی۔ نتیجتاً، صحیفہ کے الفاظ خدا کے الفاظ ہیں۔ لیکن اسی وقت، جب روح القدس  ان کی تحریر کی رہنمائی کر رہا تھا  ، تو اُس نے انسانی مصنفین کی شخصیات، تجربات، نکتہ ِ نظر اور ارادوں کو بھی استعمال کیا ۔ اس طرح صحیفہ کے الفاظ انسانی مصنفین کے الفاظ بھی ہیں۔ یہ تیسرا نظریہ سب سے بہتر طور پر خود صحیفہ کی گواہی کو ظاہر کرتا ہے کہ الہام کی اصل نوعیت کیا ہے۔
اب "نامیاتی الہام" سے ہماری مراد یہ ہے کہ صحیفہ آسمان سے براہِ راست ہمارے ہاتھوں میں نہیں گرایا گیا، اور نہ ہی مصنفین کسی قسم کے خودکار آلے تھے۔ بلکہ جیسے جیسے روح القدس نے انہیں آگے بڑھایا ،انسان  لکھتے گئے ۔ اس کا مطلب یہ ہے کہ اگرچہ یہ خدا کا پیغام ہے، لیکن یہ حقیقی لوگوں کے ذریعے آیا جو حقیقی حالات اور حقیقی حالاتِ زندگی میں موجود تھے۔ بعض لوگ اس بات پر تھوڑا سا گھبرا سکتے ہیں۔ شاید وہ خدا اور انسان کے درمیان زیادہ براہِ راست تعلق چاہتے ہوں۔ لیکن حقیقت یہ ہے کہ یہ جاننا ہمارے لیے زیادہ مددگار ہے، کیونکہ جب میں صحیفہ پڑھتا ہوں تو مجھے معلوم ہوتا ہے کہ یہ خدا کا پیغام ہے۔ اور اس کی دوہری نوعیت ہے: یہ خدا کا پیغام ہے لیکن ساتھ ہی اس میں  ایک انسان کا کردار  بھی ہے جو میرے تجربے کو سمجھتا ہے، جو میری طرح کچھ حالات سے گزر رہا ہے، اور اپنی شخصیت کو متن میں لے کر آتا ہے۔
اس طرح، حقیقت میں ہمارے پاس ایک الہامی کلام ہے جو انسانی تجربے کو مکمل طور پر سمجھتا ہے۔ یہ محض ڈکٹیٹ کیا ہوا پیغام نہیں ہے، نہ ہی ایسا کلام ہے جس کا انسانی مسائل سے کوئی تعلق نہ ہو۔ اور جب ہم "نامیاتی الہام" کہتے ہیں تو اس سے ہماری مراد یہی ہے کہ یہ حقیقی شخصیات کے ذریعے، حقیقی حالات میں آیا۔ اور جب وہ لکھتےتھے، تو وہ خدا کا پیغام لکھتے تھے لیکن ساتھ ہی اپنی زندگی کے علم، تجربے اور جوش کے ساتھ بھی لکھتے تھے۔
— ریورنڈ۔ رک روڈہیور   
مثال کے طور پر ایک مرتبہ پھر دیکھیں کہ پطرس رسول نے 2 پطرس 3: 15-16 میں کیا لکھا:
[bookmark: _Hlk214034163]  ہمارے پِیارے بھائی پَولُس نے بھی اُس حِکمت کے مُوافِق جو اُسے عِنایت ہُوئی تُمہیں یِہی لِکھا ہے۔  اور اپنے سب خَطوں میں اِن باتوں کا ذِکر کِیا ہے جِن میں بعض باتیں اَیسی ہیں جِن کا سمجھنا مُشکِل ہے اور جاہِل اور بے قِیام لوگ اُن کے معنوں کو بھی اَور صحِیفوں کی طرح کھینچ تان کر اپنے لِئے ہلاکت پَیدا کرتے ہیں۔( 2 پطرس 15:3-16 )
جیسا کہ ہم نے پہلے ذکر کیا، پطرس نے تسلیم کیا کہ خدا کی روح نے پولس کے خطوط کو الہام دیا۔ لیکن غور کیجیے کہ پطرس نے یہ بھی ظاہر کیا کہ یہ الہام نامیاتی تھا۔ جب پطرس نے لکھا( ْ پولس نے ) اپنے سب خَطوں میں اِن باتوں کا ذِکر کِیا ہے جِن میں بعض باتیں اَیسی ہیں جِن کا سمجھنا مُشکِل ہے "، تو اس نے پولس کے پس منظر، شخصیت اور اس کے لکھنے کے انداز کو تسلیم کیا۔ یہ بیان پولس کی اعلیٰ ربانی تعلیم کی عکاسی کرتا ہے۔ اور پولس کی الہٰیاتی گہرائی پطرس کے لیے ایک چیلنج تھی، جو خود نسبتاً غیر تعلیم یافتہ جلیل کا ایک ماہی گیر تھا۔
پطرس کا یہ نقطہ نظر ہمیں ایک مثال فراہم کرتا ہے جس کی پیروی ہمیں نئے عہد نامہ کی الہٰیات کے مطالعے میں کرنی چاہیے۔ ہمیں ہمیشہ یاد رکھنا چاہیے کہ بائبل کی الہٰیاتی تعلیمات خدا کی سانس سے نکلی ہوئی ہیں۔ یہ سچی اور قابلِ اعتماد ہیں کیونکہ یہ براہِ راست خدا سے آتی ہیں۔ لیکن ساتھ ہی یہ بھی ضروری ہے کہ ہم انسانی مصنفین اور ان کے ارادوں کو سمجھنے کی کوشش کریں جب ہم نئے عہد نامہ کی الہٰیات کا مطالعہ کرتے ہیں۔
حقیقت میں، نامیاتی الہام کے سب سے اہم نتائج میں سے ایک یہ ہے کہ یہ ہمارے نئے عہد نامہ کی الہٰیات کے مطالعے پر کیا اثر ڈالتا ہے۔ اگر ہم صرف رومانوی یا میکانیکی نظریۂ الہام پر انحصار کریں، تو یا تو ہم متن کے اختیار کو نظرانداز کر دیں گے یا مصنف کے کردار کو نظرانداز کر دیں گے۔ لیکن نامیاتی الہام ہمیں مجبور کرتا ہے کہ ہم نئے عہد نامہ کی الہٰیات کو کم از کم تین سطحوں پر جانچیں اور سمجھیں۔

 (
نامیاتی الہام ہمیں مجبور کرتا ہے کہ ہم نئے عہد نامہ کی الہٰیات کو
کم از کم تین سطحوں پر جانچیں اور سمجھیں۔
)





  سب سے پہلی اور سب سے واضح سطح خود متن کی ہے۔ یہ براہِ راست اور کھلے بیانات ہمیں نئے عہد نامہ کی الہٰیات کے بارے میں بہت کچھ سکھا سکتے ہیں۔
متن کے نیچے ایک دوسری سطح ہے، جہاں ہمیں نئے عہد نامہ کے مصنفین کے بہت سے تحریری یا  مخفی  الہٰیاتی مفروضات کو تلاش  کرنے کے لئے تیار رہنا چاہیے  ۔ ہمیں ان مصنفین کے پس منظر اور ان کے الہٰیاتی عقائد کا مطالعہ کرنا ہوگا۔ اور ہمیں پوری کوشش کرنی چاہیے کہ یہ دریافت کریں کہ ان کے پس منظر اور عقائد نے ان کی تحریروں پر کس طرح اثر ڈالا۔
تیسری سطح، جو متن سے اوپر ہے، میں ہمیں مصنفین کے مخفی مقاصد پر غور کرنا چاہیے۔ دوسرے لفظوں میں، بائبلی مصنفین اپنے سامعین  کو کیا بتانا چاہتے تھے؟ بعض اوقات نئے عہد نامہ کے مصنفین خاص طور پر یہ واضح کرتے ہیں کہ وہ اپنے سامعین کو کیا سمجھانا چاہتے ہیں۔ لیکن اکثر وہ توقع کرتے ہیں کہ ان کے سامعین خود ان کے متن کے نتائج کو سمجھیں اور اخذ کریں۔
جیسا کہ آپ تصور کر سکتے ہیں، نئے عہد نامہ کا مطالعہ کرتے وقت ان تینوں سطحوں—یعنی واضح بیانات، الہٰیاتی مفروضات، اور مخفی  مقاصد—کو ذہن میں رکھنا ہمیشہ آسان نہیں ہوتا۔ یہ اکثر نہایت محتاط مطالعہ کا تقاضا کرتا ہے۔ لیکن نامیاتی الہام کی نوعیت  کی وجہ سے یہ انتہائی ضروری ہے کہ ہم نئے عہد نامہ کی الہٰیات کو ان تینوں سطحوں پر جانچیں اور سمجھیں۔
اب جبکہ ہم نے نئے عہد نامہ کے نامیاتی الہام کے بارے میں کچھ وضاحتیں دیکھ لی ہیں، آئیے اب یہ  سمجھنے  کی کوشش کریں کہ نئے عہد نامہ کے صحیفوں کے اختیار سے ہماری مراد کیا ہے اور آج ہمیں اس اختیار کا کیا جواب دینا چاہیے۔

اختیار
انجیل پر ایمان رکھنے والے تمام مسیحی اس بات   پر ایمان رکھتے ہیں کہ نیا عہد نامہ ہماری زندگیوں پر اختیار رکھتا ہے۔ لیکن ہمیں اس اختیار کی نوعیت کو صحیح طور پر سمجھنے میں احتیاط کرنی چاہیے۔ افسوس کی بات ہے کہ بہت سے   مسیحی یہ یاد نہیں رکھتے کہ نیا عہد نامہ براہِ راست ان کے لیے نہیں لکھا گیا تھا۔ دوسرے لفظوں میں، نیا عہد نامہ  لکھا تو ہمارے لیے گیا ہے، لیکن براہِ راست ہمیں مخاطب کر کے نہیں لکھا گیا۔ ہم سب جانتے ہیں کہ نیا عہد نامہ ہزاروں سال پہلے لکھا گیا اور اس وقت کے لوگوں کو  ہی دیا گیا۔ لیکن اس  حقیقت  سےاکثر اس بات پر زیادہ اثر نہیں پڑتا  کہ ہم نئے عہد نامہ کے اختیار کو کس طرح مانتے ہیں۔ اس سب کا مقصد یہ کہنا ہے کہ نئے عہد نامہ کا اختیار آج مسیح کے پیروکاروں کی زندگیوں پر مکمل لیکن بالواسطہ ہے۔ اور اس حقیقت کا مطلب یہ ہے کہ ہمیں ہمیشہ تیار رہنا چاہیے کہ زیادہ سے زیادہ یہ جان سکیں کہ نئے عہد نامہ کے متن اپنے اصل سامعین کے لیے کیا معنی رکھتے تھے۔
جب مسیح کے پیروکار پہلی بار نیا عہد نامہ پڑھنا شروع کرتے ہیں تو وہ عام طور پر اس کی نسبتاً بنیادی تعلیمات کی طرف متوجہ ہوتے ہیں۔ وہ پڑھتے ہیں جیسے: "یسوع خداوند ہے"، "توبہ کرو اور خوشخبری  پر ایمان لاؤ"، "ایک دوسرے سے محبت کرو" اور دیگر بنیادی تعلیمات  وغیرہ۔ انہیں اس پر  زیادہ غور کرنے کی ضرورت نہیں پڑتی کہ نئے عہد نامہ کے مصنفین کے تاریخی حالات، شخصیات اور مقاصد کیا تھے۔ عملی طور پر وہ ان بنیادی تعلیمات کو ایسے مان سکتے ہیں جیسے یہ محض لازوال سچائیاں ہوں۔ اور وہ شاذ و نادر ہی اس بات پر غور کرتے ہیں کہ نئے عہد نامہ کے اختیار کے آگے جھکنے کے کیا نتائج ہیں۔ لیکن جیسے جیسے ہم نئے عہد نامہ کی الہٰیات کے بارے میں مزید سیکھتے ہیں، یہ زیادہ واضح ہوتا جاتا ہے کہ ہمیں نئے عہد نامہ کے متن کے اصل حالات کو غور سے دیکھنا ہوگا تاکہ آج اس کے اختیار کو صحیح طور پر مان  اور سمجھ سکیں۔ ہمیں مصنفین کے پس منظر، حالات اور ارادوں کے بارے میں سیکھنا ہوگا۔   تب ہی ہم نئے عہد نامہ کے اختیار کے آگے درست طور پر جھک سکتے ہیں۔
ایک سوال جو اکثر اٹھتا ہے، وہ  یہ ہے کہ ہم نئے عہد نامہ کو، جو دوسرے لوگوں کے لیے لکھا گیا تھا، اپنے لیے کس طرح بااختیار مان سکتے ہیں؟ سب سے پہلے، یہ اس معنی میں بااختیار ہے کہ اس کے پاس یہ حق اور طاقت ہے کہ ہمیں قائل کرے۔ اور اس کے اصل سامعین اور ہمارے درمیان دو ربط ہیں۔ پہلا یہ کہ اس متن کا مصنف، یعنی خدا، کل، آج اور ہمیشہ ایک ہی ہے۔ وہی ہے جس کا  ہمیں بھی سامنا کرنا ہے۔ اور دوسرا یہ کہ یسوع مسیح کے پیروکار ہونے کے ناطے ہم خدا کے عہد کے لوگوں سے تعلق رکھتے ہیں، اور وہ باتیں جو صدیوں پہلے ہمارے ہی  کچھ لوگوں سے کہی گئیں، اُن باتوں کے مخاطب ہم بھی تھے،  کیونکہ ہم بھی  اپنے  خُداوند،  یسوع مسیح کے وسیلے سے خدا کےخاندان میں   شامل ہیں۔
— ڈاکٹر گلین جی۔ اسکورجی  
ایک مثال شاید اس بات کو مزید واضح کرسکے۔ ایسے والدین جن کے ایک سے زیادہ بچے ہوتے ہیں،  وہ اچھی طرح جانتے ہیں کہ وہ اپنے بچوں پر مکمل لیکن اکثر بالواسطہ اختیار کس طرح استعمال کرتے ہیں۔ تصور کریں کہ ایک والد اپنے بیٹے کو بدتمیزی پر ڈانٹتا ہے اور کہتا ہے: "جا کر بیٹھ جاؤ اور سوچوکہ تم نے کیا کیا ہے۔" ظاہر ہے، اس کی بہن خوشی سے کھیلتی رہتی ہے کیونکہ والد نے اسے براہِ راست کچھ نہیں کہا۔ لیکن اگر بہن چند لمحوں بعد والد کی نافرمانی کرتی ہے، تو والد کہہ سکتا ہے: "کیا تُم نے نہیں دیکھا کہ ابھی تمہارے بھائی کے ساتھ کیا ہوا؟" ایسے حالات میں والدین توقع کرتے ہیں کہ ان کے تمام بچے ،ایک بچے کے ساتھ کیے گئے سلوک سے سبق سیکھیں۔ یہ بالواسطہ اختیار تمام بچوں کو سکھاتا ہے کہ انہیں کس طرح برتاؤ کرنا چاہیے، چاہے وہ براہِ راست مخاطب  ہوں یانہ ہوں۔
جب ہم کہتے ہیں کہ نامیاتی الہام جدید مسیحیوں کے لیے نئے عہد نامہ کے مکمل لیکن بالواسطہ اختیار کی طرف لے جاتا ہے تو اس کا بھی یہی مطلب ہے ۔ نئے عہد نامہ کے متن نے اپنے اصل سامعین سے براہِ راست اور مکمل اختیار کے ساتھ بات کی۔ اور ہمیں یاد رکھنا چاہیے کہ یہ آج بھی مکمل اختیار کے ساتھ ہم سے بات کرتا ہے۔ وفادار مسیحیوں کے لیے یہ سوال کبھی نہیں ہوتا کہ ہمیں نئے عہد نامہ کی تعلیم کے آگے جھکنا ہے یا نہیں۔ سوال صرف یہ ہوتا ہے کہ ہمیں کس طرح اس کے اختیار کے آگے جھکنا ہے۔ اس لیے یہ طے کرنے کے لیے کہ ہمیں اس اختیار پر کس طرح ردِعمل دینا چاہیے، ہمیں تیار رہنا ہوگا کہ اس متن کے اصل مقصد اور اُن  حالات کو دیکھیں جب وہ لکھا گیا تھا۔
ایک سوال جو طلبہ خدا کے کلام کے بارے میں اکثر پوچھتے ہیں، وہ یہ ہے کہ دو ہزار سال پہلے دیے گئے پیغام کو ہم پر کس طرح لاگو کیا جا سکتا ہے؟  خدا کا کلام کس طرح ہمارے لیے بھی ہے؟ اور میرا خیال ہے کہ یہی اصل نکتہ ہے: اگرچہ یہ متن یعنی  خدا کا کلام براہِ راست ہمارے لیے نہیں ہے، لیکن یہ بالآخر خدا کا کلام ہمارے لیے بھی ہے۔ اور ایک چیز جو بائبل کی ہر کتاب، ہر صنف، اور ہر موضوع میں مشترک ہے وہ یہ ہے کہ بائبل کی ہر کتاب خدا کی فطرت کو ظاہر کرتی ہے، کہ خدا کون ہے۔ یہ ظاہر کرتی ہے کہ ہم اس کے ساتھ کس تعلق میں ہیں۔ اور یہ ظاہر کرتی ہے کہ دنیا میں ہمارے لیے خدا کا مقصد کیا ہے، کہ ہمیں اسے کس طرح جواب دینا ہے اور ایک دوسرے کے ساتھ کس طرح برتاؤ کرنا ہے۔ آخرکار، جو ہم صحیفہ میں سیکھتے ہیں وہ یہ ہے کہ ہم خدا کے دل کو جان جاتے ہیں۔ ہم خدا کی فطرت اور مقصد کو جان جاتے  ہیں۔ اور ہم یہ سیکھ سکتے ہیں چاہے یہ مختلف لوگوں کے لیے مختلف حالات میں لکھا گیا ہو، چاہے براہِ راست احکام ہمارے لیے نہ ہوں، پھر بھی ہم خدا کی فطرت، اس کے مقصد کو جان لیتے ہیں، اور سیکھتے ہیں  کہ ہم کون ہیں اور ہمیں خدا کے ساتھ تعلق میں زندگی کس طرح گزارنی چاہیے  ۔ آخرکار، میں کہوں گا کہ بائبل ہمیں خدا کے دل اور مقصد کی تعلیم دیتی ہے، اور اس طرح یہ ہمیں رہنمائی دیتی ہے کہ ہم کس طرح خدا کے ساتھ اور ایک دوسرے کے ساتھ تعلق میں زندگی گزاریں۔
— ڈاکٹر مارک ایل۔  سٹراس 
مثال کے طور پر، متی 21:19 میں یسوع نے ایک دولت مند نوجوان حاکم کو یہ خاص ہدایت دی:
اگر تُو کامِل ہونا چاہتا ہے تو جا اپنا مال و اسباب بیچ کر غرِیبوں کو دے۔ تُجھے آسمان پر خزانہ مِلے گا اور آ کر میرے پِیچھے ہو لے۔ (متی 21:19 )
اب سوال یہ ہے کہ ہم اس حوالہ کو اپنی زندگیوں پر کس طرح لاگو کریں؟ کیا ہم سب کو، ہر  صورت ِ حال  میں، اپنی جائیداد بیچ کر سب کُچھ غریبوں کو  دینا چاہیے؟ اس سوال کا ذمہ دارانہ جواب دینے کا واحد طریقہ یہ ہے کہ ہم سمجھیں کہ یہ دولت مند نوجوان حاکم کون تھا اور یسوع نے اسے یہ کیوں کہا۔
اس شخص کا تعارف اور یسوع کے ساتھ اس کا مکالمہ یہ ظاہر کرتا ہے کہ وہ یہودی پس منظر رکھتا تھا اور اپنی برادری میں مالی اثر و رسوخ رکھتا تھا۔ یہ بھی ظاہر ہوتا ہے کہ وہ یہودی رسم و رواج پر قائم رہنے میں گہری دلچسپی رکھتا تھا۔ باب کے شروع میں اس نے یسوع سے پوچھا،" اَے اُستاد مَیں کَون سی نیکی کرُوں تاکہ ہمیشہ کی زِندگی پاؤں؟"
یسوع نے جواب دیا، " اگر تُو زِندگی میں داخِل ہونا چاہتا ہے تو حُکموں پر عمل کر۔" نوجوان نے فخر سے کہا کہ وہ یہ سب کر چکا ہے۔ اس لیے یسوع نے اس کے اصل مسئلے پر بات   کی، یعنی دولت اور اثر و رسوخ۔
کلام بار بار ہمیں دکھاتا ہے کہ جائیداد اور مال و دولت رکھنا بذاتِ خود کوئی بُری بات نہیں ہے۔ نہ ہی یہ ہمیں مسیح کے شاگرد ہونے سے روکتا ہے۔ تاہم، یسوع کے پیروکار ہونے کے ناطے، ہمارے دل ہمیشہ تیار رہنے چاہییں کہ ہم اپنی خواہشات کو ترک کر کے خدا کی خدمت کریں۔
ایک اور مثال اعمال 5 : 1 -11 میں ملتی ہے، جہاں حننیاہ اور سفیرہ یہ ظاہر کرتے ہیں کہ وہ اپنی ساری دولت کلیسیا کو دے رہے ہیں، لیکن حقیقت میں کچھ اپنے لیے رکھ لیتے ہیں۔ ان کا گناہ یہ نہیں تھا کہ انہوں نے سب کچھ نہیں دیا — ان سے ایسا کرنے کو کہا بھی نہیں گیا تھا — بلکہ یہ تھا کہ انہوں نے اپنی سخاوت کے بارے میں جھوٹ بولا تاکہ لوگ اُن کی تعریف کریں۔
یسوع کا دولت مند نوجوان حاکم کو اپنی جائیداد بیچنے کا حکم دینا دراصل پیسے کے بارے میں نہیں تھا، بلکہ اس شخص کی اس سوچ کے بارے میں تھا کہ اسے کیا قربان کرنا چاہیے۔ یسوع نے اصل مسئلے کو پکڑ لیا اور وہ چیز چھوڑنے کو کہا، جو وہ چھوڑنے کے لیے تیار نہیں تھا — اس کی دولت۔
یہ مثال ہمیں یہ سمجھنے میں مدد دیتی ہے کہ اگر ہمیں کلام  کے اختیار کے آگے جھکنا ہے، تو ہمیں کسی حوالہ کے سیاق و سباق اور اصل مقصد کو دیکھنا ہوگا۔ صرف تب ہی ہم یہ جان سکیں گے کہ یسوع کے حکم کو کس طرح ماننا ہے۔
نیا عہد نامہ، ب  عہد نامہِ قدیم کی طرح، فلسفہ نہیں ہے۔ یہ کسی فلسفیانہ فارمولے پر مشتمل نہیں جو آسانی سے مختلف ثقافتوں میں منتقل ہو سکے۔ نیا عہد نامہ مخصوص ہے؛ یہ تاریخی ہے۔ اس کی وجہ بالکل واضح ہے: خدا نے اپنے آپ کو عہد نامہِ قدیم اور نئے عہد نامہ دونوں میں ظاہر کیا، اور جب خدا اپنے آپ کو ظاہر کرتا ہے، تو وہ مخصوص لوگوں پر ظاہر کرتا ہے۔ وہ عمومی باتوں میں ظاہر نہیں کرتا جو آخرکار کسی کے لیے بھی غیر متعلق ہو جائیں۔
خدا نے اپنے آپ کو ابرہام، اضحاق، یعقوب، موسیٰ، داؤد، یسعیاہ، یرمیاہ پر ظاہر کیا، اور پھر یسوع کے وسیلے سے شاگردوں، پطرس اور پولس پر ظاہر کیا۔ اس طرح ہمیں مخصوص لوگ ، مخصوص حالات میں نظر آتے ہیں۔ اور یہ ضروری ہے، کیونکہ خدا خالق ہے اور مخلوق زمان اور مکان میں موجود ہے۔ اس لیے جب خدا اپنے آپ کو ظاہر کرتا ہے، تو وہ خود کو  زمان اور مکان، یعنی ایک مخصوص وقت اور مخصوص مقام  میں ظاہر کرتا ہے۔
— ڈاکٹر ایکہارڈ جے۔ شنابل
اب تک ہمارے سبق " نئے عہد نامے کی الٰہیات کا مطالعہ کیوں ضروری ہے؟" میں ہم نے یہ دیکھا ہے کہ نئے عہد نامہ کا الہام اور اختیار تقاضا کرتا ہے کہ ہم اس کے قدیم تاریخی پس منظر کے بارے میں زیادہ سے زیادہ سیکھیں۔ یہ جاننا ضروری ہے کہ ہر کتاب کس زمانے میں، کس ثقافت میں اور کن حالات میں لکھی گئی تھی تاکہ ہم اس کے اصل پیغام کو صحیح طور پر سمجھ سکیں۔
اب ہم اس بات پر غور کرنے کے لیے تیار ہیں کہ ہمارے زمانے اور نئے عہد نامہ کے زمانے کے درمیان کون سے تسلسل   اور کون سے عدم تسلسل(فرق)  موجود ہیں۔ یہ مطالعہ ہمیں یہ سمجھنے میں مدد دے گا کہ نئے عہد نامہ کی تعلیمات آج بھی کس طرح ہماری زندگیوں سے جُڑی ہوئی ہیں، اور کہاں ہمیں اس کے اصل تاریخی اور ثقافتی پس منظر کو مدنظر رکھ کر اطلاق کرنا چاہیے۔



تسلسل   اور عدم تسلسل
تصور کریں کہ آپ نے کوئی کتاب اٹھائی جو 500 سال پہلے لکھی گئی تھی۔ اس کی زبان، آپ کی آج کی زبان سے کچھ مختلف ہوگی۔ اس کے خیالات شاید کچھ عجیب لگیں گے۔ اس میں بیان کی گئی رسومات اور روایات پرانی معلوم ہوں گی۔ لیکن ساتھ ہی، اگر آپ محنت کریں تو آپ دیکھ سکتے ہیں کہ وہ کتاب آج بھی آپ کی زندگی سے کس طرح تعلق رکھتی ہے۔ کوئی پرانی کتاب اتنی اجنبی نہیں ہوگی کہ آپ اسے بالکل نہ سمجھ سکیں۔ کچھ کوشش کے بعد آپ اس کے زیادہ تر پیغام کو سمجھ سکتے ہیں۔
یہی صورتحال ہمیں نئے عہد نامہ کے ساتھ پیش آتی ہے۔ یہ تقریباً 2000 سال پہلے لکھا گیا تھا۔ اسی لیے اس کی زبان، خیالات، رسومات اور روایات ہماری جدید دنیا سے مختلف ہیں۔ لیکن اگر ہم ان باتوں کے مطالعے میں دل و دماغ لگائیں تو ہم دیکھ سکتے ہیں کہ نیا عہد نامہ آج بھی کئی طریقوں سے ہماری دنیا کے ساتھ جُڑا ہوا ہے۔
بائبل 2000 سال پہلے لکھی گئی تھی۔یہ ایک  اہم حقیقت  ہے۔   وجہ یہ ہے کہ یہ ایک خاص وقت اور ثقافت میں لکھی گئی تھی۔ لیکن یہ حقیقت کہ یہ خدا کا کلام ہے، اسے آج ہمارے لیے زندہ اور متعلقہ بناتی ہے، کیونکہ خدا نے اپنے فضل اور رحم سے ہم سے بات کرنے کا  فیصلہ کیا۔ عبرانیوں کی کتاب ہمیں بتاتی ہے کہ خدا کا کلام دو دھاری تلوار سے بھی زیادہ تیز ہے۔ دراصل، یہ کلام جراحی کے ایک چھوٹےسےآلے کی طرح ہے جو ہمیں اندر سے کاٹ کر کھول دیتا ہے۔ خدا کا کلام ہمارے اوپر اختیار رکھتا ہے، ہمیں حکم دیتا ہے، ہم سے تقاضے کرتا ہے، اور ہمیں یہ بھی کہتا ہے کہ ہم نہ صرف اس کی اطاعت کریں بلکہ اس سے محبت کریں اور اسے یاد بھی کریں۔ یہی وجہ ہے کہ آج بھی یہ ہمارے لیے نہایت اہم ہے، کیونکہ یہ خدا کا زندہ کلام ہے۔
— ڈاکٹر جیسن اوکس (Dr. Jason Oakes)
تین اہم پہلو
یہ دیکھنے کے لیے کہ محتاط انداز میں مطالعہ کس طرح ہمیں نئے عہد نامہ اور آج کے زمانے کے درمیان تسلسل اور عدم تسلسل کو سمجھنے میں مدد دیتا ہے، ہم تین بڑے پہلوؤں پر غور کریں گے:
1. زمانی پہلو 
2. ثقافتی پہلو  
3. ذاتی پہلو  
یہ تینوں پہلو آپس میں جُڑے ہوئے ہیں، لیکن پھر بھی ان پر الگ الگ غور کرنا مددگار ہے۔ آئیے سب سے پہلے کچھ اہم زمانی پہلوؤں پر نظر ڈالیں۔
زمانی پہلو
 
جب ہم بائبلی تاریخ کے ایک زمانہ  کی بات کرتے ہیں تو ہمارا مطلب ایک ایسے دور سے ہوتا ہے جو خدا کی وحی کے ذریعے قائم کیا گیا ہو اور جو دوسرے ادوار سے الگ ہو۔ یقیناً تاریخ کو تقسیم کرنے کے کئی طریقے ہیں، اور کوئی بھی دور اپنے پہلے یا بعد کے دور سے بالکل جدا نہیں ہوتا۔ پھر بھی، ہم عام طور پر بائبلی تاریخ کو دو بڑے حصوں میں تقسیم کرتے ہیں: عہد نامہِ قدیم کے ادوار اور نئے عہد نامہ کا دور۔
نئے عہد نامہ کا دور دراصل نئے عہد  کا زمانہ ہے۔ یہ دور مسیح     کی پہلی آمد  سے شروع ہوا اور اس کے دوبارہ آنے تک جاری رہے گا۔ نئے عہد کا زمانہ منفرد ہے کیونکہ یہ مسیحی دور ہے۔ یہ وہ وقت ہے جب یسوع، داؤد کا عظیم بیٹا، خدا کی جانب سے بادشاہی کرتا ہے۔
نئے عہد نامہ کی الہٰیات کا مطالعہ ضروری اس لیے ہے کہ ہم اس دور کے تسلسل   اور عدم تسلسل  کو سمجھ سکیں۔ آئیے پہلے تسلسل پر غور کریں۔
تسلسل  
[bookmark: _Hlk214095179]ہمارے زمانے اور نئے عہد نامہ کے زمانے کے درمیان کئی زمانہ جاتی تسلسل موجود ہیں۔ ان تعلقات کو دیکھنے کا بہترین طریقہ یہ ہے کہ ہم سمجھیں کہ آج کے مسیحی اُسی خدا کی خدمت کرتے ہیں جس کی خدمت پہلے صدی کے پیروکار کرتے تھے۔
روایتی نظامی علمِ الہٰیات   کے علما اکثر اس بات پر زور دیتے ہیں کہ کلام  یہ سکھاتا ہے کہ خدا ناقابلِ تغیر  ہے، یعنی وہ کبھی نہیں بدلتا۔ وہ خدا کی غیر متغیر صفات، اس کے ابدی منصوبے اور اس کے عہد کے وعدوں پر زور دیتے ہیں، جیسا کہ لکھاہے:
· گنتی 23 :  19  — خدا انسان نہیں کہ جھوٹ بولے، نہ آدمزاد کہ اپنا ارادہ بدلے۔
· یسعیاہ   46 : 10  — اِبتدا ہی سے انجام کی خبر دیتا ہُوںاور ایّامِ قدِیم سے وہ باتیں جو اب تک وقُوعمیں نہیں آئِیں بتاتا ہُوں
· یعقوب      1 : 17 — 'ہر اچّھی بخشِش اور ہر کامِل اِنعام اُوپر سے ہے اور نُوروں کے باپ کی طرف سے مِلتا ہے جِس میں نہ کوئی تبدِیلی ہو سکتی ہے اور نہ گردِش کے سبب سے اُس پر سایہ پڑتا ہے۔ '

اور چونکہ ہم اسی ناقابلِ تغیر خدا کی خدمت کرتے ہیں، ہمیں توقع رکھنی چاہیے کہ جو کچھ خدا نے نئے عہد نامہ کے زمانے میں اپنے لوگوں سے چاہا، وہ آج بھی ہم سے  وہی چاہتا ہے۔
دیکھیں کہ عبرانیوں    13 : 7-8 میں کیا کہا گیا ہے:
جو تُمہارے پیشوا تھے اور جِنہوں نے تُمہیں خُدا کا کلام سُنایا اُنہیں یاد رکھّو اور اُن کی زِندگی کے انجام پر غَور کر کے اُن جَیسے اِیمان دار ہو جاؤ۔  یِسُوع مسِیح کل اور آج بلکہ ابد تک یکساں ہے۔ (  عبرانیوں    13 : 7-8   )






 (
آج کے مسیحی 
اُسی 
خدا کی خدمت کرتے ہیں جس کی خدمت پہلے صدی کے پیروکار کرتے تھے۔
)
یہاں عبرانیوں کے مصنف نے اپنے سامعین کو تاکید کی کہ وہ اپنے پیشواؤں کی زندگی کے انجام پر غور کریں اور ان کے ایمان کی پیروی کریں۔ اس نصیحت کی بنیاد اس نے خدا کی ناقابلِ تغیر فطرت پر رکھی جب کہا: "یسوع مسیح کل اور آج اور ابد تک ایک ہی ہے۔" اس لیے سامعین پُراعتماد ہو سکتے تھے کہ اگر وہ اپنے ماضی کے قائدین کے ایمان کی تقلید کریں گے تو اپنے زمانے میں بھی اسی طرح کے نتائج دیکھیں گے، کیونکہ یسوع بدلتا نہیں۔
بالکل اولین سامعین کی طرح، ہم بھی اس زمانے میں زندہ ہیں جب مسیح کی موت نے گناہ کے لیے آخری کفارہ ادا کر دیا ہے۔ ہم مسیح کے ساتھ اس کے جی اُٹھنے میں شریک کیے گئے ہیں، جیسے پہلی صدی کے ایماندار تھے۔ ہم اس دور میں رہتے ہیں جب خدا کی روح عہدِ قدیم کے مقابلے میں بہت زیادہ مقدار اور وسعت کے ساتھ انڈیل دی گئی ہے۔ ہم اسی مسیح کے بدن کا حصہ ہیں اور ہمارا مشن بھی وہی ہے—یعنی یسوع کی تمام تعلیمات کو دنیا کی انتہاؤں تک پہنچانا۔ اگرچہ   وقت اور تاریخ کے فاصلے ہمیں نئے عہد نامہ کے زمانے سے جدا کرتے ہیں، مگر اسی ناقابلِ تغیر خالق نے ایسے زمانہ جاتی تسلسل قائم کیے ہیں تاکہ ہم نیا عہد نامہ اپنے دور پر درست طور سے لاگو کر سکیں۔
اب جب کہ ہم نے کچھ زمانہ جاتی پہلو اور ہمارے زمانے اور نئے عہد نامہ کے دور کے درمیان موجود تسلسل دیکھ لیے ہیں، آئیے اب نئے عہد کے اسی دور کے اندر موجود چند اختلافات/عدم تسلسل   پر نظر ڈالیں جو  نئے عہد نامہ کی الہٰیات کا محتاط مطالعہ کرنے کا تقاضا کرتے ہیں۔
عدم تسلسل /فرق 
یقیناً، نئے عہد نامہ کے ایام اور آج کے زمانے کے درمیان پائے جانے والے اختلافات اتنے بڑے نہیں جتنے عہدِ قدیم اور آج کے درمیان ہیں۔ پھر بھی، جب بھی ہم نیا عہد نامہ پڑھتے ہیں، تو  چند اہم فرق ذہن میں رکھنا ضروری ہے۔ افسیوں  2 : 20 میں رسول پولس ایک نمایاں اختلاف کا ذکر کرتا ہے:
"اور ( تم، یعنی کلیسیا)  رسُولوں اور نبِیوں کی نیو پر جِس کے کونے کے سِرے کا پتّھر خُود مسِیح یِسُوع ہے تعمِیر کِئے گئے ہو۔" (افسیوں  2  : 20) 
یہاں پولس نے کلیسیا کی بنیاد—رسولوں اور نبیوں، اور خود مسیح—اور تاریخ بھر کی کلیسیا کے درمیان فرق کو واضح کیا۔
جیسا کہ ہم نے اس سبق میں پہلے کہا، تقریباً دو ہزار برس سے کلیسیا نے مسیح اور اس کے رسولوں و نبیوں کے بنیادی اختیار کو تسلیم کیا ہے۔ لیکن ہمیں یہ بھی جاننا ہوگا کہ وہ اب جسمانی طور پر ہمارے ساتھ موجود نہیں ہیں۔ یہی حقیقت نئے عہد نامہ کے زمانے اور آج ہماری زندگیوں کے درمیان کئی اختلافات پیدا کرتی ہے۔
· پہلا اختلاف: معجزات سے سندِ اختیار- نئے عہد نامہ میں یسوع اور اس کے رسولوں و نبیوں کے کیے گئے تصدیقی معجزات کی کئی مثالیں ہیں۔ معجزہ کرنے کی قدرت نے یسوع اور اس کے رسولوں کو کلیسیا کے بااختیار اور بانی قائدین کے طور پر ممتاز کیا۔ آج خدا کلیسیا میں غیر معمولی طریقوں سے کام کرتا رہتا ہے، مگر ہم نئے قائدین کے اختیار کو  جانچنے کے لیے معجزات کو معیار نہیں بناتے۔ اس کے بجائے، آج کلیسیا میں اختیار کا معیار نیا عہد نامہ ہے۔ اسی لیے ہمیں نہایت احتیاط سے دیکھنا چاہیے کہ یہ معیار ہمارے زمانے پر کیسے لاگو ہوتا ہے۔
· دوسرا اختلاف: براہِ راست رجوع کا نہ ہونا -نئے عہد نامہ کے دور میں مسیحی براہِ راست رسولوں اور نبیوں سے رہنمائی اور سوالات کے جواب کے لیے رجوع کر سکتے تھے۔ ہم یہ مثالیں پولس کے خطوط—مثلاً 1 اور 2 کرنتھیوں، اور فلیمون—میں دیکھتے ہیں کہ وہ مسیح کے پیروکاروں کی اپیلوں اور سوالوں کا جواب دیتاہے۔ مزید یہ کہ کلیسیا کے وسیع مسائل بانی قائدین کی باہمی مشاورت سے طے ہو جاتے تھے، جیسا کہ اعمال 15 میں یروشلم کی کونسل میں ہوا۔ مگر آج ہمارے درمیان وہ   اختیارات   کے حامل لوگ زندہ موجود نہیں۔ اس لیے ہمیں نئے عہد نامہ کے مطالعے پر انحصار کرنا پڑتا ہے اور غور کرنا ہوتا ہے کہ  ہماری موجودہ حالت پر کیسے اطلاق ہوتا ہے۔
· تیسرا اختلاف: کلیسیا کے قیام کے دور کے مسائل -نیا عہد نامہ اس وقت لکھا گیا جب خدا کے لوگ عہدِ قدیم سے نئے عہد کے ایمان   میں منتقل ہو رہے تھے۔ اسی وجہ سے نئے عہد نامہ کے بہت سے مباحث اس بات سے متعلق ہیں کہ مسیح کے پیروکاروں کو عہدِ قدیم کی رسموں اور یہودی روایات سے کیا تعلق رکھنا چاہیے۔
· کیا مسیحی مردوں کے لیے ختنہ لازمی تھا؟
· کیا انہیں کھانے پینے کے معاملے میں یہودی   شریعت کی پابندی کرنی تھی؟
· مسیح کے آخری کفارے کے بعد ہیکل میں جانوروں کی قربانی کو کس نظر سے دیکھا جائے؟
· یہودی رسومات اور تہوار کلیسیا کی زندگی میں کیسے شامل ہوں؟
ان میں سے بہت سے بنیادی الہٰیاتی سوالات مدتوں پہلے طے ہو چکے۔ اور جب نئے عہد کی ابتدائی مدت ختم ہوئی تو کلیسیا کے سامنے نئے  چیلیج  آ گئے۔
نیا عہد نامہ پڑھتے وقت ان زمانہ جاتی اختلافات پر قابو پانا مشکل ہو سکتا ہے۔ لیکن اگر ہم آج ان قدیم الہٰیاتی مباحث کے جوابات کو سمجھنا چاہتے ہیں، تو ہمیں اکثر   محنت اور نہایت محتاط مطالعے کی ضرورت پڑتی ہے تاکہ متن کو اس کے اپنے سیاق و سباق میں سمجھیں اور درست اطلاق کریں۔
" جب کوئی بائبل پڑھتا ہے تو اسے ہمیشہ اس کے اصل سیاق و سباق میں دیکھنا ضروری ہے۔ جب ہم ایسا کرتے ہیں تو ہمیں اکثر یہ احساس ہوتا ہے کہ وہ مسائل جن کا سامنا اُس وقت کے لوگ   کر رہے تھے،  ہمارےآج کے   مسائل سے بالکل مختلف ہیں۔
مثال کے طور پر، عہدِ قدیم میں اسرائیل کے ساتھ جُڑے ہوئے عہدکے مسائل نہایت اہم تھے۔ لوگ پرانے عہد کے تحت زندگی گزار رہے تھے، اور پھر جب مسیح آیا تو اُس نے عہد کی تکمیل کی۔ کلیسیا کو ان بڑے الہٰیاتی سوالات سے نمٹنا پڑا:
· پرانے عہد کے تقاضوں کا اُن سے تعلق ہے؟
· کلیسیا میں عہد کی تکمیل کیسے ہوئی؟
· یہودی اور غیر قوم کے درمیان کیا تعلق ہے؟
ہم عام طور پر ان  معاملات پر سوچتے بھی نہیں، لیکن اُس وقت یہ بنیادی سوالات تھے۔ اس لیے ہمیں سب سے پہلے یہ کام کرنا چاہیے کہ کلامِ مقدس کی طرف واپس جائیں، اسے اس کی اپنی اصطلاحات اور  اپنے سیاق   میں سمجھیں۔ ہمیں یہ دیکھنا ہوگا کہ عہد کس طرح کام کرتے ہیں، وہ کس طرح مسیح میں پورے ہوتے ہیں، اور پھر سوچنا ہوگا کہ یہ آج ہم پر کس طرح لاگو ہوتے ہیں۔"
  — ڈاکٹر اسٹیفن جے۔ ویلم  
اب جبکہ ہم زمانی   پہلوؤں   کے اندر موجود تسلسل اور فرق پر غور کر چکے ہیں، ہمیں چند ثقافتی پہلوؤں کا مطالعہ بھی کرنا چاہیے۔
ثقافتی پہلو
جب ہم ثقافت کی بات کرتے ہیں تو  ہماری مُراد انسانی معاشروں کے اُن طور طریقوں سے ہوتی ہے جو مشترکہ خیالات، رویوں اور جذبات سے پیدا ہوتے ہیں۔ ثقافت کا اظہار فن، لباس، ٹیکنالوجی، سیاسی ڈھانچوں اور روزمرہ انسانی تعاملات کے دیگر طریقوں میں ہوتا ہے۔ اور جب ہم نئے عہد نامہ کی الہٰیات پر غور کرتے ہیں تو ہمیں پہلی صدی اور اپنے زمانے، دونوں کے ثقافتی پہلوؤں  پر توجہ دینا ضروری ہے۔
ثقافتی پہلوؤں پر غور کرتے وقت ہمیں تسلسل  اور  عدم تسلسل/ فرق  دونوں کو دیکھنا ہوتا ہے۔ یہ ہمیشہ آسان نہیں ہوتا۔ اس  کےلیے ہمیں محتاط انداز میں غور و فکر کے لیے تیار رہنا چاہیے۔
تسلسل 
ہم سب جانتے ہیں کہ ہر ثقافت مختلف ہوتی ہے، اور وقت اور جغرافیائی فاصلے کے ساتھ یہ فرق مزید بڑھ جاتے ہیں۔ لیکن جتنا ہم ان فرقوں کو تسلیم کرتے ہیں، اتنا ہی یہ بھی حقیقت ہے کہ ہر انسانی ثقافت اسی دنیا میں وجود رکھتی ہے۔ یہی حقیقت وقت اور جگہ کے فرق کے باوجود کئی قسم کے  ثقافتی تسلسل پیدا کرتی ہے۔
 (
اگر چہ ثقافتوں میں فرق ہوتے ہیں، لیکن  
ہر انسانی ثقافت اسی دنیا میں وجود رکھتی ہے
  
)ہر ثقافت انسان کی فطرت اور قدرتی ماحول سے تشکیل پاتی ہے۔ اور جہاں یہ عوامل ایک جیسے ہوتے ہیں، وہاں ثقافت کے نمونے بھی ایک جیسے ہوتے ہیں۔ جیسا کہ واعظ  1 : 9 میں کہا گیا ہے: 
"  جو ہُؤا وُہی پِھر ہو گا اور جو چِیز بن چُکی ہے وُہی ہے جو بنائی جائے گی اور دُنیا میں کوئی چِیز نئی نہیں۔ ۔" (واعظ 1 : 9)
اس  کی روشنی میں، جب ہم سطحی فرقوں سے آگے دیکھتے ہیں تو ہمیں اپنی ثقافت اور نئے عہد نامہ کے زمانے کی ثقافت میں کئی مماثلتیں نظر آتی ہیں تو ہمیں حیرت نہیں ہونی چاہیئے۔ ہم آج بھی کپڑے پہنتے ہیں، فنون سے لطف اندوز ہوتے ہیں، خاندان بناتے ہیں، حکومتیں قائم کرتے ہیں اور جرائم کی سزا دیتے ہیں—بالکل  اُسی طرح جیسے نئے عہد نامہ کے زمانے کے لوگ کرتے تھے۔ 
مثال کے طور پر، یوحنا   4 : 6-7 میں یسوع اور سامری عورت کی گفتگو کا منظر:
" یہ چَھٹے گھنٹے کے قرِیب تھا۔سامرؔیہ کی ایک عَورت پانی بھرنے آئی۔ یِسُوعؔ نے اُس سے کہا مُجھے پانی پِلا۔" (یوحنا    4 : 6-7)
ہم میں سے اکثر نے اس منظر کے ثقافتی پہلوؤں کی وضاحتیں سنی ہیں۔ یسوع نے ایک سامری عورت سے بات کی، حالانکہ اُس زمانے کے یہودی سامریوں کو "ناپاک" سمجھتے تھے اور ان سے تعلق نہیں رکھتے تھے۔ آج کے قارئین کے لیے سامریوں کے بارے میں کوئی خاص جذبات نہیں ہیں، اور ہم یہ بھی نہیں سوچتے کہ کوئی شخص رسمی طور پر پاک ہے یا نہیں۔ لیکن پھر بھی، یہ مشکل نہیں کہ ہم اس بائبلی منظر اور اپنی دنیا کے سماجی تعصبات کے درمیان مماثلتیں دیکھ سکیں۔ افسوس کی بات ہے کہ آج کے لوگ اس معاملے میں پہلی صدی کے لوگوں سے زیادہ مختلف نہیں ہیں۔
اسی لیے، چونکہ ہم اسی دنیا میں رہتے ہیں جس میں نئے عہد نامہ کے لوگ رہتے تھے، ہم اکثر آسانی سے اپنی ثقافتی تجربات اور اُن کے تجربات کے درمیان مماثلتیں پہچان سکتے ہیں۔
 عدم تسلسل /فرق 
لیکن یہ بھی یاد رکھنا ضروری ہے کہ ثقافتی پہلوؤں میں فرق بھی  ہوتے  ہیں ، اور یہ فرق ہمارے نئے عہد نامہ کی الہٰیات کو سمجھنے پر اثر انداز ہوتے ہیں۔
ہم سمجھتے ہیں کہ ہر  صحیفہ خدا کا کلام ہے، اور اس کا اصل مصنف روح القدس ہے۔ ہم اکثر صحیفہ کو ان اعلیٰ اصطلاحات میں بیان کرتے ہیں، اور پھر سوال پیدا ہوتا ہے: اگر ہمارے پاس صحیفے ہیں،  اور یہ خدا کا کلام ہے، تو ہمیں اس کے علاوہ کسی چیز کی ضرورت کیوں ہے؟ ہمیں ثقافت، پس منظر اور زبانوں کا مطالعہ  کرنا  کیوں ضروری چاہیے؟
جواب یہ ہے کہ روح القدس نے انسانی مصنفین کے ذریعے کام کیا اور ہمیں کلام تاریخی سیاق میں دیا۔ ہمارے پاس ایساکلام نہیں ہے جو محض قوانین کی فہرست ہو، یا صرف حکمت کے اقوال کا مجموعہ ہو۔ اگرچہ یہ عناصر کلام میں موجود ہیں، لیکن کلام  دراصل خدا کا انکشاف ہے—خدا اور اس کےکاموں کا انکشاف ،تاریخ میں۔
اسی لیے ہم اکثر صحیفوں کا  خلاصہ یوں بیان  کرتے ہیں: یہ انسانی مصنفین کے الفاظ میں خدا کا کلام ہےجو تاریخ کے مختلف ادوار کے  اندر دیا گیا۔ اور یہی "تاریخ کے اندر" والا حصہ ہمارے لیے نہایت اہم ہے۔ اگر ہم اس ثقافتی سیاق کو نہ سمجھیں جس میں کلام لکھا گیا اور اگر ہم زبان کو نہ سمجھیں، تو کلام  کو آسانی سے غلط سمجھا جا سکتا ہے۔
— ڈاکٹر ایڈورڈ ایم۔ کیزیرین 
 
حقیقت یہ ہے کہ ہمارے زمانے اور نئے عہد نامہ کے زمانے کے ثقافتی نکتہِ نظر میں بہت بڑا فرق ہے۔ اور ہمیں سخت محنت کرنی پڑتی ہے تاکہ ان رکاوٹوں پر قابو پا سکیں جو نئے عہد نامہ کی الہٰیات کو سمجھنے اور اپنی زندگیوں پر لاگو کرنے میں پیش آتی ہیں۔
سب سے نمایاں مثال زبان ہے۔ نیا عہد نامہ یونانی زبان میں لکھا گیا تھا، اور آج مسیح کے نسبتاً کم پیروکار  موجود ہیں جوکلام  کو اصل یونانی  زبان میں پڑھ سکتے ہیں۔ اس کے علاوہ ہمیں پہلی صدی کے ادبی اصولوں، اور نئے عہد نامہ کے مصنفین کے استعمال کردہ عبرانی اور یونانی عہد نامہِ قدیم کے نسخوں کے اثرات کو بھی سمجھنا ہوگا۔ اسی طرح ہمیں اُس زمانے کے سیاسی، معاشی اور سماجی ڈھانچوں کے بارے میں جاننا ہوگا۔   یوں ان  کاموں کے لیے خود کو وقف کرنے سے ہم نئے عہد نامہ اور اپنے زمانے کے درمیان موجود ثقافتی فرق کو درست طور پر سمجھ سکیں گے۔
لندن میں ایک جملہ بڑا  مشہور ہے: "Mind the gap"۔ یہ جملہ زیرِ زمین ٹرین سے پلیٹ فارم پر قدم رکھتے وقت سنائی دیتا ہے تاکہ لوگوں کوان کے  درمیان کے فاصلے کے بارے میں خبردار کیا جا سکے۔ یہی خیال نئے عہد نامہ کے مطالعے پر بھی لاگو ہوتا ہے۔ ہمیں یاد رکھنا چاہیے کہ اُس وقت اور آج کے درمیان ایک فاصلہ ہے:
· زبان کا فاصلہ
· سماجی شناختوں کا فاصلہ
· رشتہ داری کے نظام کا فاصلہ
· اور تقریباً زندگی کے ہر پہلو میں فاصلہ
اگر ہم اس فاصلے کو نظرانداز کریں تو ہم لازماً اپنی ثقافت اور اپنی سوچ کو متن پر مسلط کر دیں گے۔ بجائے اس کے کہ متن ہم سے بات کرے، ہم متن پر اپنی باتیں تھوپ دیں گے۔ اس طرح ہم اصل پیغام کو کھو دیں گے۔ لیکن اگر ہم ایمان رکھتے ہیں کہ اصل پیغام خدا کی طرف سے الہام  ہے، تو ہمیں اس خ فاصلے کو ذہن میں رکھنا ہوگا تاکہ ہم خدا کے کلام کو سن سکیں، نہ کہ اپنی سماجی سوچ کو اس پر مسلط کریں۔
— ڈاکٹر مارک اے۔ جیننگز  
اب جبکہ ہم زمانی اور ثقافتی پہلوؤں کے تسلسل اورعدم تسلسل/ فرق پر غور کر چکے ہیں، آئیے دیکھتے ہیں کہ ذاتی  پہلو     نئے عہد نامہ کی الہٰیات کا محتاط مطالعہ کرنے  کا تقاضا کیوں اور کیسے    کرتے ہیں۔
ذاتی پہلو

ہم سب جانتے ہیں  اور  عام تجربے سے یہ بات واضح ہے کہ لوگ بالکل ایک جیسے نہیں ہوتے۔ حتیٰ کہ جو لوگ ایک ہی ثقافت میں رہتے ہیں، وہ بھی ایک دوسرے سے مختلف ہوتے ہیں۔ جب ہم دور دراز کے لوگوں سے ملتے ہیں یا ماضی کے لوگوں کے بارے میں پڑھتے ہیں، تو ہمیں احساس ہوتا ہے کہ نفسیاتی، جذباتی اور روحانی فرق بہت بڑے ہو سکتے ہیں۔ ہر شخص کے تجربات، قوتیں، خوف، صلاحیتیں اور روحانی رجحانات مختلف ہوتے ہیں۔ اس لیے جب ہم نئے عہد نامہ کی الہٰیات کا مطالعہ کرتے ہیں تو ہمیں اپنے زمانے اور نئے عہد نامہ کے زمانے کے لوگوں کے درمیان موجود مماثلتوں اور فرق پر توجہ دینا ضروری ہے۔
ہم ذاتی پہلوؤں کو بھی اسی انداز میں دیکھیں گے جیسے ہم نے پہلے پہلوؤں پر غور کیا۔ سب سے پہلے، جدید اور نئے عہد نامہ کے لوگوں کے درمیان موجود تسلسل  پر غور کریں گے۔ اور پھر ان کے درمیان موجود عدم تسلسل/ فرق   پر۔ آئیے پہلے تسلسل سے آغاز کریں۔
تسلسل 
بائبلی نکتہِ نظر سے، لوگوں میں اتنی مماثلتیں موجود ہیں کہ ہم پُراعتماد    ہو کرنئے عہد نامہ کی الہٰیات کو صحیح طور پر سیکھ سکتے  اور لاگو کر سکتے ہیں۔کلام  یہ سکھاتا ہے کہ نئے عہد نامہ کے زمانے کے انسان اور آج کے انسان ایک ہی قسم کے لوگ ہیں۔
· نئے عہد نامہ کے مصنفین، سامعین اور دیگر کردار خدا کی صورت میں پیدا کیے گئے تھے، بالکل ہماری طرح۔
·  (
نئے عہد نامہ کے زمانے کے انسان اور آج کے انسان ایک ہی قسم کے لوگ ہیں۔
)وہ عقل مند اور سوچنے والے تھے، جیسے ہم ہیں۔
· وہ خوشی اور غم کے ساتھ ردِعمل ظاہر کرتے تھے، جیسے ہم کرتے ہیں۔
· اور ہماری طرح خدا کی صورت پر تھے  ، مگر وہ بھی گناہ میں گرے ہوئے تھے، جنہیں مسیح میں نجات کی ضرورت تھی۔
· وہ گناہ سے جدوجہد کرتے تھے، اور اس تباہ حال دُنیا  میں درد اور تکلیفیں برداشت کرتے تھے۔
· اور جو مسیح پر ایمان لائے، انہوں نے خدا کی معافی اور روح القدس کی برکت کو اپنی ذاتی زندگیوں میں محسوس کیا، جیسے ہم آج کرتے ہیں۔
جب ہم نیا عہد نامہ پڑھتے ہیں ان ذاتی مماثلتوں کی وجہ سے تو اکثر ہمیں اُس وقت کے لوگوں کے ساتھ تعلق قائم کرنا آسان لگتا ہے۔
مثال کے طور پر، رومیوں    9 : 2-4  میں پولس نے اپنے ہم وطن یہودیوں کے لیے اپنی گہری جذباتی کیفیت کو یوں بیان کیا:
" مُجھے بڑا غم ہے اور میرا دِل برابر دُکھتا رہتا ہے۔  کیونکہ مُجھے یہاں تک منظُور ہوتا کہ اپنے بھائِیوں کی خاطِر جو جِسم کے رُو سے میرے قرابتی ہیں مَیں خُود مسِیح سے محرُوم ہو جاتا۔" (رومیوں   9 : 2-4 )
یہ آیات پولس کے ذاتی اور جذباتی تجربے کو ظاہر کرتی ہیں۔ اور انسانی شخصیت پولس کے زمانے سے آج تک اتنی نہیں بدلی کہ ہم اس کے جذبات کو محسوس نہ کر سکیں۔ ایسے شخصی تسلسل ہمیں نئے عہد نامہ کے مصنفین اور سامعین کے تجربات کو سمجھنے اور اپنی زندگیوں پر لاگو کرنے میں مدد دیتے ہیں۔
عدم تسلسل /فرق 
تاہم، نئے عہد نامہ میں ایسے لوگوں کو بھی مخاطب کیا گیا ہے جو ہمارے آج کے زمانے سے بہت مختلف تھے۔ ان کی شخصی اور جذباتی رجحانات، حتیٰ کہ عمر اور جنس جیسے مسائل بھی رکاوٹیں پیدا کر سکتے ہیں جن پر قابو پانے کے لیے محتاط مطالعہ ضروری ہے۔
"خدا ہر طرح کے پس منظر اور ہر طرح کے حالات میں لوگوں کی فکرکرتا ہے۔ بائبل میں ہم دیکھتے ہیں کہ مختلف ثقافتوں اور مختلف پس منظر کے لوگوں کو مخاطب کیا گیا۔ اور اسی طرح، جب ہم سمجھتے ہیں کہ خدا اُن لوگوں سے اُن کے حالات میں کس طرح بات کر رہا تھا، تو ہم اُن سے مثالیں لے سکتے ہیں اور آج اپنے حالات میں اُن اصولوں کو دوبارہ لاگو کر سکتے ہیں۔ خدا نے اپنے کلام کو مخصوص حالات میں دیا، اور وہ چاہتا ہے کہ ہم اسے مخصوص حالات میں ہی درست اصولوں کے ساتھ دوبارہ لاگو کریں۔"
-  ڈاکٹر کریگ ایس۔ کینر  

مثال کے طور پر، افسیوں  6 : 5، 9 میں پولُس نے دو مُختلف قسم کے لوگوں  کو ہدایت دی:
"  اَے نَوکرو! جو جِسم کے رُو سے تُمہارے مالِک ہیں اپنی صاف دِلی سے ڈرتے اور کانپتے ہُوئے اُن کے اَیسے فرمانبردار رہو جَیسے مسِیح کے… اور اَے مالِکو! تُم بھی دھمکِیاں چھوڑ کر اُن کے ساتھ اَیسا ہی سلُوک کرو ۔" (افسیوں 5:6, 9)
جب ہم یہ الفاظ پڑھتے ہیں تو ہمیں صرف  ایک سطحی آگاہی ملتی ہے کہ پولس نے افسس کی کلیسیا کے غلاموں اور آقاؤں سے کیا کہا۔ لیکن چونکہ ہم میں سے اکثر کبھی غلام یا آقا نہیں رہے، اس لیے ہم اُن کے حقیقی مسائل کو پوری طرح نہیں سمجھ سکتے۔ یہی وجہ ہے کہ ہمیں بھرپور کوشش کرنی چاہیے کہ پہلی صدی کے افسس جیسے مقامات میں ان لوگوں کے تجربات کو جان سکیں۔ صرف تب ہی ہم درست مماثلتیں قائم کر سکتے ہیں اور پولس کے الہٰیاتی نکتہ ِ نظر کو صحیح طور پر سمجھ سکتے ہیں۔
جب بھی ہم یہ سمجھنے کی کوشش کرتے ہیں کہ نئے عہد نامہ کو اپنی زندگیوں پر کس طرح لاگو کریں، تو ایک لفظ ہمیشہ سامنے آنا چاہیے  "سیاق" ۔ جتنا ہم چاہتے ہیں کہ کلام  کا اطلاق بالکل سیدھا اور آسان ہو، تقریباً جامد اور سخت، حقیقت یہ ہے کہ ایسا نئے عہد نامہ کے زمانے میں بھی  ایسا نہیں تھا۔
پولس کی تعلیمات اس بات کی بہترین مثال ہیں۔ ایک موقع پر وہ تیمیتھیُس سے کہتا ہے: "ہاں، انجیل کی خاطر تجھے ختنہ کرنا ضروری ہے۔"
اور دوسرے موقع پر وہ اپنے ایک اور ساتھی (ططس) سے کہتا ہے: "نہیں، تجھے ختنہ نہیں کرنا چاہیے، انجیل کی خاطر۔"
یعنی ایک ہی عمل مختلف حالات میں درست یا غلط ہو سکتا ہے۔
· تیمیتھیُس کے معاملے میں، ختنہ اس لیے ضروری تھا تاکہ یہودیوں تک انجیل پہنچائی جا سکے۔
· ططس کے معاملے میں، ختنہ نہ کرنا ضروری تھا کیونکہ کچھ لوگ یہ سمجھتے تھے کہ نجات کے لیے ختنہ لازمی ہے، اور یہ انجیل کے خلاف تھا۔
یہ مثال ہمیں یاد دلاتی ہے کہ ہمیں اپنے موجودہ ثقافتی حالات کو اچھی طرح سمجھنا ہوگا اور دیکھنا ہوگا کہ بائبلی اصول ان پر کس طرح لاگو ہوتے ہیں۔ اس کا مطلب یہ ہے کہ ہمیں ثقافت کو اتنا ہی سمجھنا ہوگا جتنا ہم کلام کو سمجھتے ہیں۔
-ڈاکٹر ڈین لاسیچ
نئے عہد نامہ کے زمانے میں صحت مند اور بیمار، معذور اور طاقتور، کمزور اور مضبوط، امیر اور غریب، جوان اور بوڑھے، والدین، بہن بھائی—سب کو نئے عہد نامہ کی الہٰیات کو اپنے حالات کے مطابق اپنانا پڑا۔ اسی طرح آج بھی یہ شخصی عوامل ہمیشہ اس بات پر اثر انداز ہوں گے کہ ہم نئے عہد نامہ کی الہٰیات کو کس طرح اپنی زندگیوں پر لاگو کرتے ہیں۔ یہی ذاتی پہلو تقاضا  کرتے ہیں کہ ہم نئے عہد نامہ کا مطالعہ پوری کوشش  اور سنجیدگی کے ساتھ کریں۔
خُلاصہ

اس سبق میں ہم نے یہ جانا کہ مسیح کے پیروکاروں کے لئے نیا عہد نامہ کی الہٰیات پڑھنی کیوں ضروری ہیں۔ ہم نے نئے عہد نامہ کے الہام  اور اختیار   پر غور کیا اور دیکھا کہ ہمیں اس کا مطالعہ اس لیے کرنا چاہیے کیونکہ نیا عہد نامہ خدا کی  روح کی طرف سےملا ہوا  کلام ہے۔
ہم نے یہ بھی سمجھا کہ نئے عہد نامہ کے زمانے اور ہمارے زمانے کے درمیان موجود زمانی، ثقافتی اور  ذاتی تسلسل اور عدم تسلسل /فرق تقاضا کرتے ہیں کہ ہم نئے عہد نامہ کی الہٰیات کو سمجھنے اور اپنی زندگیوں پر لاگو کرنے کے لیے کوشش کریں۔
نیا عہد نامہ کوئی  ایسی کتاب  نہیں ہے جسے  محض سرسری نظر سے پڑھا جائے۔ یہ خدا کا کلام ہے جو اُس نے اپنی کلیسیا کو دیا ہے۔ اس لیے ہمیں تیار رہنا چاہیے کہ اسے ہر ممکن حد تک   گہرائی سے سمجھنے کے لیے ہر کوشش کریں۔
آنے والے اسباق میں ہم اس مقصد کو حاصل کرنے کے چند اہم طریقوں پر توجہ دیں گے۔ اور جب ہم ایسا کریں گے تو ہمیں بار بار یہ نظر آئے گا کہ بائبل کے اس حصے پر محتاط غور و فکر کرنے سے کتنے بڑے فائدے حاصل ہوتے ہیں۔ اور ہمیں بار بار یہ یاد دلایا جائے گا کہ ہمیں نئے عہد نامہ کی الہٰیات کے مطالعے کے لیے خود کو وقف کیوںضروری ہے۔
شریک مصنفین
ڈاکٹر سائمن ویبرٹ (میزبان) یونیورسٹی آف آکسفورڈ کے وائیکلف ہال کے وائس پرنسپل ہیں، جہاں وہ اسکول آف پریچنگ کے ڈائریکٹر کے طور پر بھی خدمات انجام دیتے ہیں۔ ڈاکٹر ویبرٹ نے اپنا Th.M. گلاسگو یونیورسٹی سے حاصل کیا، D.Min. ریفارمڈ تھیالوجیکل سیمنری سے، اور پوسٹ گریجویٹ ڈپلومہ (Learning and Teaching in Higher Education) یونیورسٹی آف آکسفورڈ سے مکمل کیا۔ وہ لیٹمر ٹرسٹ کے ٹرسٹی ہیں، چرچ آف انگلینڈ ایونجیلیکل کونسل کے رکن ہیں، اور فیلوشپ آف ورڈ اینڈ اسپرٹ کے چیئرمین کے طور پر بھی خدمات انجام دے چکے ہیں۔ ڈاکٹر ویبرٹ نے 8 سال تک سینٹ لوکس چرچ ویمبلڈن پارک میں وِکر کے طور پر خدمت  انجام دی۔ انہوں نے کئی کتابیں اور الہٰیاتی مضامین تحریر کیے ہیں، جن میں Excellence in Preaching: Learning from the Best (IVP, 2011)، Stress: The Path to Peace (Inter-Varsity Press, 2014)، اور Lives Jesus Changed (Christian Focus Publications, 2010) شامل ہیں۔
ڈاکٹر مارک اے۔ جیننگز گورڈن-کونویل تھیالوجیکل سیمنری میں نئے عہد نامہ کے انسٹرکٹر ہیں۔
ڈاکٹر ایڈورڈ ایم۔ کیزیرین گورڈن-کونویل تھیالوجیکل سیمنری میں یونانی زبان کے اسسٹنٹ پروفیسر اور یونانی لینگوئج پروگرام کے ڈائریکٹر ہیں۔
ڈاکٹر کریگ ایس۔ کینر ایسبری تھیالوجیکل سیمنری میں ایف۔ ایم۔ اور آڈا تھامپسن چیئر آف بائبلیکل اسٹڈیز ہیں۔
ڈاکٹر ڈین لاچچ اورلینڈو، فلوریڈا میں نارتھ لینڈ، اے چرچ ڈسٹریبیوٹڈ کے پاسٹر ہیں۔
ڈاکٹر جیسن اوکس ٹالبوٹ اسکول آف تھیالوجی میں بائبلی اور تھیالوجیکل اسٹڈیز کے ایسوسی ایٹ پروفیسر ہیں۔
ڈاکٹر گریگ پیری کوویننٹ تھیالوجیکل سیمنری میں نئے عہد نامہ کے ایسوسی ایٹ پروفیسر اور سٹی منسٹری انیشی ایٹو کے ڈائریکٹر ہیں۔
ریورنڈ رک روڈہیور کیلیفورنیا کے لاگونا ہلز میں کرسٹ کمیونٹی چرچ کے سینیئر پاسٹر ہیں۔
ڈاکٹر ایکہارڈ جے۔ شنابیل گورڈن-کونویل تھیالوجیکل سیمنری میں نئے عہد نامہ اسٹڈیز کے میری ایف۔ راکفیلر ڈسٹنگوشڈ پروفیسر ہیں۔
ڈاکٹر گلین جی۔ اسکورجی بیٹل سیمنری، سان ڈیاگو میں تھیالوجی کے پروفیسر ہیں۔
ڈاکٹر مارک ایل۔ اسٹراس بیٹل سیمنری، سان ڈیاگو میں نئے عہد نامہ کے پروفیسر ہیں۔
ڈاکٹر اسٹیفن جے۔ ویلم دی سدرن بیپٹسٹ تھیالوجیکل سیمنری میں کرسچن تھیالوجی کے پروفیسر ہیں۔

اصطلاحات اور ان کے معانی
 رسول  – نئے عہد نامے کا ایک خاص منصب، جو اُس شخص کو دیا گیا جسے یسوع نے خود تعلیم دی، جس نے جی اُٹھے خداوند کو دیکھا، اور جسے خود خداوند نے اس منصب کے لیے منتخب کیا۔ یہ لفظ یونانی زبان سے آیا ہے جس کا مطلب ہے "بھیجا گیا شخص"۔
 اختیار  – اثر ڈالنے، حکم دینے اور رویوں و اعمال کے معیار نافذ کرنے کی طاقت۔
 ثقافتی تسلسل  – ایک ثقافت اور دوسری ثقافت کے درمیان مماثلتیں، چاہے وقت اور جگہ مختلف ہو۔
 ثقافتی عدم تسلسل/ فرق  – ایک ثقافت اور دوسری ثقافت کے درمیان اختلافات، جیسے زبان، ادبی اصول، سیاسی، معاشی اورمعاشرتی طور طریقے۔
 ثقافت  – انسانی معاشروں کے وہ نمونے جو مشترکہ خیالات، رویوں اور جذبات سے پیدا ہوتے ہیں۔
 شاگرد/پیروکار  – ایک عظیم استاد یا رہنما کا شاگرد، تربیت حاصل کرنے والا یا پیروکار۔
 زمانہ/دور  – تاریخ کا ایک مخصوص دور؛ الہٰیات میں ایسا دور جو خدا کی وحی سے قائم کیا گیا ہو اور جس میں نمایاں اور دیرپا تبدیلی ہو جو اسے دوسرے ادوار سے الگ کرتی ہے۔
 زمانی تسلسل  – تاریخ کے ایک دور اور دوسرے دور کے درمیان تعلق۔
 زمانی   عدم تسلسل/ فرق  تاریخ کے ایک دور اور دوسرے دور کے درمیان اختلاف۔
 یونانی  – نئے عہد نامے کی اصل زبان؛ اسی زبان میں تیسری یا دوسری صدی قبل مسیح میں عبرانی عہد نامہ قدیم کا ترجمہ بھی کیا گیا۔
 ناقابلِ تغیر  – ایسا لفظ جو خدا کی غیر متغیر(نہ بدلنے والی)  فطرت اور کامل صفات کو بیان کرتا ہے؛ یعنی خدا کبھی نہیں بدلتا۔
 الہام  – ایک الہٰیاتی اصطلاح جو اس طریقے کو بیان کرتی ہے کہ روح القدس نے انسانوں کو خدا کی وحی کوکلام کے طور پر لکھنے کے لیے تحریک دی اور ان کے کام کی نگرانی کی تاکہ ان کی تحریریں خطا سے پاک ہوں۔
 یروشلم کی کونسل – یروشلم میں ہونے والی وہ میٹنگ جس کا ذکر اعمال 15 میں ہے، جہاں رسولوں اور کلیسیا کے رہنماؤں نے ابتدائی کلیسیا کے مسائل پر غور کیا، خاص طور پر یہ کہ غیر قوموں کو نجات کے لیے موسیٰ کی شریعت پر عمل کرنا ضروری ہے یا نہیں۔
 یہوداہ اسکریوتی  – یسوع کے بارہ خاص شاگردوں میں سے ایک؛ جس نے یسوع کو سردار کاہنوں اور بزرگوں کے ہاتھ 30 چاندی کے سکوں کے عوض دھوکہ دیا۔
 میکانیکی الہام – الہام کا وہ نظریہ جو کہتا ہے کہ روح القدس نے بائبل کو تقریباً ڈکٹیٹ کیا/املا لکھوائی اور انسانی مصنفین نے محض وہی لکھا جو اُس نے کہا۔
نامیاتی الہام  – الہام کا وہ نظریہ جو کہتا ہے کہ روح القدس نے انسانی مصنفین کی شخصیت، تجربات، سوچ اور ارادوں کو استعمال کیا اور ان کی تحریروں کو اختیار اور خطا سے پاک طریقے سے رہنمائی دی۔
 نبی  – خدا کا نمائندہ جو خدا کا کلام سناتا اور اس کا اطلاق کرتا ہے، خاص طور پر گناہ کے خلاف عدالت کی تنبیہ کرنے اور خدا کی وفادار خدمت کی حوصلہ افزائی کرنے کے لیے جو برکتوں کا باعث بنتی ہے۔
 رومانوی الہام  – الہام کا وہ نظریہ جو کہتا ہے کہ روح القدس نے بائبلی مصنفین کو لکھنے کی تحریک دی لیکن ان کی تحریروں کی نگرانی نہیں کی۔
 سامری  – سامریہ کے علاقے لوگ جن کے غیر قوم آباؤ اجداد نے شمالی سلطنت میں رہنے والے اسرائیلیوں سے شادیاں کیں؛ انہوں نے یہودی مذہب کی ایک مخلوط شکل اپنائی؛ یہودی انہیں ناپاک اور حقیر سمجھتے تھے۔
 علمِ الہٰیات  – کوئی بھی معاملہ جو براہِ راست خدا سے متعلق ہو یا جو مضامین کو خدا کے تعلق میں بیان کرے۔

